
ᐊᕗᓐᓂᕕᒃ 10, 2023 

ᓯᐅᕆᓐ ᐃᕼᐊᓗᐊᒃ 
ᐊᖓᔪᖅᑳᖅ  
ᓄᓇᕗᑦ ᐸᕐᓇᐃᔨᖏᑕ ᑲᑎᒪᔨᖏᑦ 
ᑎᑎᖅᖃᐅᓯᕝᕕᒃ 1797 
ᐃᖃᓗᐃᑦ, ᓄᓇᕗᑦ, X0A 0H0 
 

ᐱᔾᔪᑎᖃᖅᑐᖅ: ᓄᓇᕗᒻᒥ ᒐᕙᒪᒃᑯᑦ ᑭᖑᓪᓕᖅᐹᖅ ᑎᑎᕋᖅᓯᒪᔪᓂᑦ ᑐᓂᓯᔪᑦ 2021 ᐆᒃᑑᑎ ᓄᓇᕗᒻᒥ ᓄᓇᒥᑦ 
ᐊᑐᕐᓂᕐᒧᑦ ᐸᕐᓇᐅᑎᒧᑦ  

 

ᓯᐅᕆᓐ ᐃᕼᐊᓗᐊᒃ-ᒧᑦ, 

ᓄᓇᕗᒻᒥ ᒐᕙᒪᒃᑯᑦ ᖁᕕᐊᓱᒃᑐᑦ ᐅᖃᖅᑕᐅᔪᓂᒃ ᑐᓂᓯᔪᖕᓇᓚᐅᖅᑐᑦ 2021 ᐆᒃᑑᑎ ᓄᓇᕗᒻᒥ ᓄᓇᒥᑦ ᐊᑐᕐᓂᕐᒧᑦ 
ᐸᕐᓇᐅᑎᒧᑦ (DNLUP ᐅᕝᕙᓘᓐᓃᑦ ᐸᕐᓇᐅᑎ). ᓄᓇᕗᒻᒥ ᒐᕙᒪᒃᑯᑦ ᐱᖓᓱᖓᓐᓂᑦ ᑐᓂᓯᓂᖓᑦ 2021 DNLUP-ᒥᑦ 
ᐊᒻᒪᓗ ᑲᑎᑎᖦᖢᒋᑦ ᓄᓇᕗᒻᒥ ᒐᕙᒪᒃᑯᑦ ᑲᑎᓯᒪᔪᑦ ᐃᒪᓐᓈᖅᑐᑎᒋᔭᖏᑦ ᐆᒃᑑᑎ ᐸᕐᓇᐅᑎᒧᑦ, ᐊᖏᕈᑕᐅᓂᖓᑐᑦ ᓄᓇᒥᒃ 
ᐊᑐᕐᓂᕐᒥᒃ ᐸᕐᓇᐃᓂᕐᒧᑦ ᐱᓕᕆᐊᓕᖕᓄᑦ. ᑐᓂᐅᔭᔪᓃᑦᑐᑦ ᐅᖃᐅᓯᐅᒃᑲᓐᓂᓚᐅᖅᑐᑦ ᐊᒻᒪᓗ ᐃᒪᓐᓈᖅᑑᑕᐅᔪᑦ 
ᐱᓚᐅᖅᑐᑦ ᐃᓗᐊᓂᑦ ᐅᖃᓪᓗᕆᒃᓴᐅᑎᓂᕐᓂᑦ ᐊᒻᒪᓗ ᕿᒥᕐᕈᔭᐅᓂᖓ DNLUP ᑕᐃᒪᙵᓂᑦ ᓄᓇᕗᒻᒥ ᒐᕙᒪᒃᑯᑦ 
ᓯᕗᓂᐊᒍᑦ ᑐᓂᖅᖄᖅᑎᓪᓗᒋᑦ ᐊᒻᒪᓗ ᑭᖑᓂᐊᒍᑦ ᐅᑭᐊᒃᓵᒥᑦ 2022-ᒥᑦ ᐃᓂᐅᔪᒥᑦ ᑭᑐᓗᒃᑖᓂᒃ ᑲᑎᒪᑎᑦᑎᓂᕐᓂᑦ. 

ᐱᒻᒪᕆᐅᔪᖅ ᖃᐅᔨᒪᔭᐅᓗᓂ ᐱᔾᔪᑎᒋᑉᓗᒍ ᑐᓂᓯᓂᖅ ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ ᐃᒪᓐᓈᖅᑑᑎᖏᑦ ᓄᓇᒥᒃ ᐊᑐᕐᓂᕐᒧᑦ 

ᐸᕐᓇᐅᑎᒧᑦ: ᐊᕗᓐᓂᕕᒃ (ᕕᕗᐊᕆ) 2, 2023-ᒥᑦ, ᓄᓇᕗᒻᒥ ᒐᕙᒪᒃᑯᑦ ᐊᑐᓕᓚᐅᖅᑐᑦ ᓄᑖᖅ ᐊᑐᐊᒐᕐᒥᑦ ᐱᔾᔪᑎᖃᖅᑐᒥᒃ 

ᑐᒃᑐᓄᑦ ᐃᓂᒋᔭᐅᔪᓂᒃ ᐊᒻᒪᓗ ᐱᔭᒃᓴᐅᑎᖃᖅᑐᑦ ᐱᕙᓪᓕᐊᓂᕐᒧᑦ, ᓇᐃᓈᖅᓯᒪᔪᑦ ᐃᒪᓐᓇ: 

ᓄᓇᕗᒻᒥ ᒐᕙᒪᒃᑯᑦ ᐃᑲᔪᖅᑐᐃᔪᑦ ᐃᓂᒋᔭᐅᔪᑦ ᒥᐊᓂᕆᔭᐅᓂᖏᑦ ᐊᒻᒪᓗ ᐱᔭᒃᓴᐅᑎᖃᕐᓂᒃᑯᑦ ᐱᕙᓪᓕᐊᓂᕐᒥᑦ. 

ᑖᒻᓇ ᐊᓯᐊᙳᖅᑐᖅ ᐊᑐᐊᒐᖅ ᐋᖅᕿᒋᐊᖅᓯᓂᖃᖅᑐᖅ ᐱᖁᔭᐅᔪᓂᒃ ᑐᒃᑐᓄᑦ ᐃᓂᒋᔭᐅᔪᓂᑦ ᓄᓇᕗᒻᒥᑦ ᓄᓇᒥᒃ 

ᐊᑐᕐᓂᕐᒧᑦ ᐸᕐᓇᐅᑎᒥᑦ. ᓄᓇᕗᒻᒥ ᒐᕙᒪᒃᑯᑦ ᐅᑎᖅᑎᑕᖏᑦ ᓯᕗᓂᐊᒍᑦ ᐱᖁᔨᓂᕆᓚᐅᖅᑕᖏᑦ ᐱᔾᔪᑕᐅᔪᒥᒃ. ᓄᓇᕗᒻᒥ 

ᒐᕙᒪᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᐊᐅᓚᑦᑎᖃᑎᒋᔭᖏᓐᓂᒃ ᐊᒻᒪᓗ ᐸᕐᓇᐃᖃᑎᒋᔭᖏᓐᓂᑦ ᖃᐅᔨᓂᐊᕐᓗᒋᑦ ᐊᓯᖏᑦ 

ᓈᒻᒪᒃᑐᑦ ᒥᐊᓂᖅᓯᓂᕐᒧᑦ ᐊᒻᒪᓗ ᖃᓂᑦᑐᒥᑦ ᐃᓂᐅᔪᒧᑦ ᓯᕗᓪᓕᖅᐸᐅᑎᔭᕆᐊᓖᑦ. ᐊᓯᓗᒃᑖᖏᓐᓄᑦ ᐱᔾᔪᑕᐅᔪᓄᑦ, 

ᐃᓚᐅᑉᓗᑎᒃ ᐱᔾᔪᑕᐅᔪᑦ ᐱᓕᕆᐊᖃᙱᓐᓂᕐᒧᑦ ᑐᓂᔭᐅᔪᒦᑦᑐᓂᒃ, ᓯᕗᓂᐊᒍᑦ ᐱᖁᔭᐅᓂᐅᓚᐅᖅᑐᑦ ᑲᔪᓯᑎᓪᓗᒋᑦ, 

ᐃᖢᐃᓗᑕᐅᖏᑉᐸᑕ ᑐᑭᓯᐅᒪᔾᔪᑏᑦ ᐃᓗᐊᓃᑦᑐᓂᑦ ᑕᒡᕙᓂ. 

ᑕᒡᕙᓂ ᑐᓂᔭᐅᔪᒥᑦ ᐱᓕᕆᐊᖃᖅᑐᑦ ᖃᑉᓯᐊᕐᔪᖕᓂᑦ ᓄᓇᕗᒻᒥ ᒐᕙᒪᒃᑯᑦ ᐃᓱᒫᓘᑎᖃᖅᖢᑎᒃ ᐊᒻᒪᓗ ᑕᑯᔪᒪᔪᑦ 
ᐋᖅᕿᒋᐊᖅᓯᓂᐅᔪᓂᒃ ᑭᖑᓪᓕᖅᐹᖅ ᐆᒃᑑᑎ ᐸᕐᓇᐅᑎᒥᑦ, ᐊᒻᒪᓗ ᐃᒪᓐᓈᖅᑑᑕᐅᔪᓂᑦ. ᐱᔾᔪᑕᐅᔪᓂᑦ ᐃᓚᐅᔪᑦ 
ᑐᓂᔭᐅᔪᒥᑦ ᐃᒪᓐᓇᐃᑦᑐᑦ: 

1. ᑐᒃᑐᓄᑦ ᐃᓂᒋᔭᐅᔪᑦ: ᓄᓇᕗᒻᒥ ᒐᕙᒪᒃᑯᑦ-ᓇᓗᓇᐃᒃᑲᓐᓂᖅᑕᖏᑦ ᓄᕐᕆᐅᕐᕕᐅᖃᑦᑕᖅᑐᑦ ᐊᒻᒪᓗ 
ᑎᑭᑕᐅᖃᑦᑕᖅᑐᑦ: ᑭᒡᓕᖃᖅᑐᒥᒃ ᐊᑐᖅᑕᐅᓂᖅ: ᓄᕐᕆᐅᕌᓂᒃᑎᓪᓗᒋᑦ ᐃᓂᐅᔪᑦ, ᐅᑎᖅᑕᕐᓂᖏᓐᓄᑦ 
ᐊᑉᖁᑎᒋᔭᐅᔪᑦ, ᓄᓕᐊᕐᕕᐅᖃᑦᑕᖅᑐᑦ, ᐊᒻᒪᓗ ᑕᕆᐅᕐᒥᑦ ᓯᑯᒃᑯᑦ ᐃᑳᖅᑕᕐᕖᑦ. ᖃᓄᐃᖓᓂᒃᑯᑦ 
ᐊᑐᖅᑕᐅᓂᖓ ᐅᑭᐅᑉ ᐃᓚᖓᓂᑦ ᐃᓗᐊᓂᑦ ᑭᒡᓕᖃᖅᑎᑦᑎᓃᑦ; ᐅᑭᐅᑉ ᐃᓚᖓᓂᑦ ᐃᓗᐊᓂᑦ ᑎᑭᐅᒪᔭᐅᔪᑦ: 
ᐊᑯᑉᓕᖅᓯᒪᔪᑦ ᐊᑐᖅᑕᐅᖃᑦᑕᕐᓃᑦ ᐱᒻᒪᕆᐅᒋᔭᐅᔪᑦ ᐱᕈᖅᐸᓪᓕᐊᓂᖃᖃᑎᒌᒃᑐᓂᒃ ᐃᓚᖃᖅᖢᓂ. 

2. ᓄᓇᓕᖕᒥᑦ ᐃᒥᕐᕕᐅᖃᑦᑕᖅᑐᑦ ᐃᒪᐃᑦ: ᓱᖁᓯᙱᓪᓗᒋᑦ ᐃᓂᓕᐅᖅᑕᐅᓯᒪᔪᑦ ᒫᓐᓇᐅᔪᖅ ᐆᒃᑑᑎᒥᑦ ᐃᓚᖏᑦ 
ᐃᓚᔭᐅᓗᑎᒃ ᐃᑲᔪᕐᓂᐊᖅᑐᑦ ᓄᓇᓕᖕᒥᑦ ᐱᕈᖅᑎᑦᑎᓂᕐᒧᑦ ᐊᒻᒪᓗ ᐱᓕᕆᐊᖑᖃᑦᑕᕐᓂᖓᓄᑦ. 

3. ᑕᐃᒪᐅᔪᑦ ᐱᔪᖕᓇᐅᑎᒋᔭᐅᔪᑦ ᐊᒻᒪᓗ ᐱᔪᒪᓂᕆᔭᐅᔪᑦ: ᑕᐃᒪᐅᔪᑦ ᐱᔪᖕᓇᐅᑏᑦ ᐊᒻᒪᓗ ᐱᔭᐅᔪᒪᔪᑦ 
ᐊᔪᙱᑎᑕᐅᔪᑦ ᑲᔪᓯᑎᓪᓗᒋᑦ ᐊᔾᔨᒌᙱᑦᑐᒃᑯᑦ ᓇᓃᓐᓂᖏᑦ ᐱᕙᓪᓕᐊᔪᑦ ᒪᓕᒡᓗᒋᑦ NuPPAA ᐊᒻᒪᓗ 
ᓄᓇᕗᒻᒧᑦ ᐊᖏᖃᑎᒌᒍᑎ. 

4. ᒥᑦᑕᕐᕕᖃᕐᕕᐅᔪᑦ: ᐋᖅᕿᒋᐊᕐᓗᒍ ᓄᓇᙳᐊᖅ B2.10 ᒥᑦᑕᕐᕕᖃᕐᕖᑦ ᐃᓚᐅᑎᓐᓂᐊᕐᓗᒍ ᐊᐅᓱᐃᑦᑐᒥᑦ 
ᒥᑦᑕᕐᕕᒃ. 

5. ᐳᓚᕋᖅᑐᓕᕆᓂᖅ: ᐃᓚᐅᓗᒍ ᐃᓱᒪᒃᓴᖅᓯᐅᕈᑕᐅᓂᖓᑦ ᐳᓚᕋᖅᑐᓕᕆᓃᑦ ᐅᖃᓕᒫᒐᐅᑉ ᐊᕕᒃᑐᖅᓯᒪᓂᖓ 5-
ᒥᑦ ᐸᕐᓇᑐᒥᑦ. 

6. ᐱᖅᑯᓯᕆᔭᐅᔪᒃᑯᑦ ᐱᕝᕕᐅᖃᑦᑕᖅᑐᑦ: ᐃᓱᒪᒃᓴᖅᓯᐅᕈᑎᖃᕐᓗᓂ ᐱᖅᖁᓯᒃᑯᑦ ᐱᕝᕕᐅᖃᑦᑕᖅᑐᓂᑦ ᐅᖃᓕᒫᒐᐅᑉ 
ᐊᕕᒃᑐᖅᓯᒪᓂᖓ 5 ᐸᕐᓇᐅᑎᒥᑦ ᐊᒻᒪᓗ ᐃᓂᓕᐅᕐᓗᓂ ᐅᒃᑯᓯᒃᓴᐃᔭᐃᕝᕕᐅᔪᓂᑦ ᐱᒻᒪᕆᐅᒋᔭᐅᔪᑦ ᐃᓄᐃᑦ-
ᐱᕈᖅᐸᓪᓕᐊᓂᖏᓐᓄᑦ ᐃᓚᒋᔭᐅᔪᓄᑦ. 

7. ᐅᒥᐊᕐᔪᐊᑦ ᐊᒡᔭᖅᑐᐃᔪᑦ ᐊᒻᒪᓗ ᐱᖁᑏᑦ ᑭᒡᓕᖃᖅᑎᑦᑎᓗᓂ ᐅᒥᐊᕐᔪᐊᓂᒃ ᐊᒃᑐᖅᓯᔪᓂᒃ ᐱᕈᖅᐸᓪᓕᐊᓂᕐᒧᑦ 
ᐱᕙᓪᓕᐅᓂᕐᒥᑦ. 

8. ᓄᓇᕗᒻᒥ ᒥᕐᖑᐃᖅᓯᕐᕕᒃ: ᐊᑐᕐᓗᒋᑦ ᐃᓂᓕᐅᖅᓯᒪᔪᑦ ᑎᑎᕋᖅᓯᒪᔪᑦ ᐅᖃᐅᓯᐅᔪᒥᑦ. ᓇᓗᓇᐃᔭᖅᓯᒪᒃᑲᓐᓂᖅᑐᑦ 
ᑕᐃᒪᐅᓂᐊᖅᑐᖅ. 

9. ᑎᖕᒥᐊᓄᑦ ᐃᓂᒋᔭᐅᖃᑦᑕᖅᑐᑦ: ᐱᑦᑕᐃᓕᓂᖃᕐᓗᓂ ᐱᔭᕆᐊᖃᙱᑦᑐᓂᒃ ᐊᒃᑐᖅᓯᔪᓂᒃ ᖃᐅᔨᔭᐅᓯᒪᙱᑦᑐᑦ 
ᐅᔭᖅᖃᑦᑎᐊᕙᓕᖕᓂᑦ. ᓇᓗᓇᐃᔭᖅᓯᒪᒃᑲᓐᓂᖅᑐᑦ ᑕᐃᒪᐅᓂᐊᖅᑐᖅ. 

ᐅᑭᐅᓖᑦ (ᐅᒃᑑᐱᕆ) 2021-ᒥᑦ ᑎᑎᕋᖅᓯᒪᔪᑦ ᑐᓂᔭᐅᔪᓂᑦ, ᓄᓇᕗᒻᒥ ᒐᕙᒪᒃᑯᑦ ᐅᖃᓚᐅᖅᑐᑦ 
ᐱᐅᓯᒋᐊᖅᓯᓂᐅᓇᔭᖅᑐᓂᒃ ᑭᑐᑐᐃᓐᓇᓂᒃ ᑲᑎᒪᑎᑦᑎᓂᕐᓄᑦ ᐱᓕᕆᐊᖑᔪᓂᑦ.  ᓄᓇᕗᒻᒥ ᒐᕙᒪᒃᑯᑦ ᑐᓵᓚᐅᖅᑐᑦ 
ᓄᓇᓕᖕᓂᑦ ᐊᒻᒪᓗ ᓄᓇᕗᒻᒥᐅᓂᑦ ᐅᖃᖃᑎᖃᕐᓂᐅᑎᓪᓗᒍ ᐱᔾᔪᑎᖃᖅᑐᓂᒃ ᐱᒻᒪᕆᐅᒋᔭᐅᓂᖏᑦ ᓂᕐᔪᑎᓄᑦ ᐃᓂᒋᔭᐅᔪᑦ 
ᒥᐊᓂᕆᔭᐅᓂᖏᑦ ᐊᒻᒪᓗ ᐱᕈᖅᐸᓪᓕᐊᓂᕐᒥᑦ ᐱᕙᓪᓕᐊᓂᕐᒧᑦ ᐱᕕᖃᖅᑎᑦᑎᓂᐅᔪᑦ. 

ᐃᓚᒋᔭᐅᑉᓗᓂ ᑐᓂᔭᐅᔪᒧᑦ, ᓄᓇᕗᒻᒥ ᒐᕙᒪᒃᑯᑦ ᑐᓂᓯᖕᒥᔪᑦ ᐊᑕᐅᑦᑎᒃᑯᑦ ᑐᓂᔭᐅᔪᒥᒃ ᐱᓕᕆᐊᖑᓚᐅᖅᑐᖅ 
ᐱᓕᕆᖃᑎᒋᑉᓗᒋᑦ ᑲᓇᑕᒥᑦ ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ, ᐊᑎᓕᐅᖅᑎᐅᑉᓗᑎᒃ ᐸᕐᓇᐅᑎᒧᑦ. ᐊᑕᐅᑦᑎᒃᑯᑦ 
ᑐᓂᓯᓂᕐᒥᑦ ᐋᖅᕿᒋᐊᖅᓯᓂᖃᖁᔨᔪᑦ DNLUP-ᒧᑦ ᐱᔾᔪᑎᖃᖅᑐᓂᒃ ᐃᓄᐃᑦ ᑲᑐᔾᔨᖃᑎᒌᓄᑦ ᑐᕌᒐᕆᔭᐅᔪᑦ, ᐃᓄᖕᓄᑦ 
ᓇᖕᒥᓂᕆᔭᐅᔪᑦ ᓄᓇᐃᑦ, ᑕᐃᒪᐅᔪᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᒻᒪᓗ ᐃᑲᔫᑎᓄᑦ ᐊᖏᖃᑎᒌᒍᑏᑦ, ᐅᖃᐅᓯᖃᖅᑐᑦ 
ᐅᖃᓪᓗᕆᒃᓴᐅᑎᓃᑦ ᐋᖅᕿᒃᓱᐃᓂᕐᓄᑦ ᐱᔾᔪᑎᖃᖅᑐᓂᒃ ᑐᒃᓯᕋᐅᑕᐅᔪᑦ ᑭᒡᓕᖃᖅᑐᒃᑯᑦ ᐊᑐᖅᑕᐅᓂᕐᒧᑦ ᐃᓂᐅᔪᑦ, 
ᑕᐃᒪᐅᔪᑦ ᐱᔪᖕᓇᐅᑏᑦ ᐊᒻᒪᓗ ᐱᔭᐅᔪᒪᔪᑦ, ᐊᒻᒪᓗ ᐅᒥᐊᕐᔪᐊᑦ. 

ᓄᓇᕗᒻᒥ ᒐᕙᒪᒃᑯᑦ ᓄᓇᕗᒻᒥ ᐸᕐᓇᐃᔨᒃᑯᓐᓂᑦ ᐃᓱᒪᒋᔭᐅᖁᔭᖏᑦ ᐅᖃᐅᓯᐅᔪᑦ ᐊᒻᒪᓗ ᐃᒪᓐᓈᖅᑑᑕᐅᔪᑦ 
ᑭᖑᓪᓕᖅᐹᒃᑰᓕᖅᑕᐅᒃᐸᑦ ᐸᕐᓇᐅᑎ. ᖃᐅᔨᒋᐊᕐᕕᒋᔭᐅᔪᖕᓇᖅᑐᖅ ᑖᓂᐅᓪ ᕼᐄᓂ (Daniel Haney), ᐊᐅᓚᑦᑎᔨ, 

ᓄᓇᒥᒃ ᐊᑐᕐᓂᕐᒧᑦ ᐊᒻᒪᓗ ᐊᕙᑎᒥᒃ ᖃᐅᔨᓴᐃᓂᕐᒧᑦ ᐅᕙᓂ (867) 975-7720-ᒥᑦ ᐅᕝᕙᓘᓐᓃᑦ dhaney@gov.nu.ca 
ᐊᐱᖅᖁᑎᓄᑦ ᐅᕝᕙᓘᓐᓃᑦ ᐃᓱᒫᓘᑕᐅᔪᓄᑦ ᑐᓂᔭᐅᔫᑉ ᒥᒃᓵᓄᑦ. 

ᖁᔭᓐᓇᒦᒃ, 

 

 

ᕼᐃᐊᓄᕆ ᑰᒪᓐ (Henry Coman) 
ᐃᑲᔪᖅᑎ ᒥᓂᔅᑕᐅᑉ ᑐᖏᓕᖓᓄᑦ 
ᐊᕙᑎᓕᕆᔨᒃᑯᑦ 
Government of Nunavutᓄᓇᕗᑦ ᒐᕙᒪᒃᑯᑦ 
HComanENV@gov.nu.ca 
 
ᐊᔾᔨᖓᓂᒃ ᐱᔪᑦ: 

ᕼᐋᓇ ᐅᓂᐅᖅᓴᕋᖅ, ᓄᓇᕗᒻᒥ ᑐᙵᕕᒃᑯᑦ 

ᓯᐱᐊᓐᓱ ᑑᕗᕐ (Spencer Dewar), ᑲᓇᑕᒥᑦ ᒐᕙᒪᑐᖃᒃᑯᑦ ᓄᓇᖃᖅᖄᖅᑐᑦ ᐱᓕᕆᖃᑎᒌᑦ ᐊᒻᒪᓗ ᐅᐊᖕᓇᖅᐸᓯᖕᒥᑦ 
ᑲᒪᔨᒃᑯᑦ  

mailto:dhaney@gov.nu.ca
mailto:HComanENV@gov.nu.ca

ᓇᓗᓇᐃᔭᐃᓂᖅ  

ᓄᓇᕗᒻᒥ ᒐᕙᒪᒃᑯᑦ ᑐᓂᓯᓂᐊᖅᑐᑦ ᑭᖑᓪᓕᖅᐹᒃᑯᑦ ᐃᒪᓐᓈᖅᑑᑎᖏᓐᓂᒃ ᓄᓇᕗᒻᒥ ᐸᕐᓇᐃᔨᒃᑯᓐᓄᑦ 2021 ᐆᒃᑑᑎ 
ᓄᓇᕗᒻᒥ ᓄᓇᒥᑦ ᐊᑐᕐᓂᕐᒧᑦ ᐸᕐᓇᐅᑎᒧᑦ (DNLUP). ᓄᓇᕗᒻᒥ ᒐᕙᒪᒃᑯᑦ ᓄᓇᒥᒃ ᐊᑐᕐᓂᕐᒥᒃ ᐸᕐᓇᐃᓂᕐᒧᑦ 
ᐱᓕᕆᐊᖃᖅᑐᑦ ᓴᖅᕿᑕᐅᓚᐅᖅᑐᑦ ᕿᒥᕐᕈᓂᐊᕐᓗᑎᒃ ᐊᒻᒪᓗ ᐅᖃᐅᓯᕆᓗᒋᑦ  ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑏᑦ ᐊᒃᑐᖅᓯᔪᑦ 
ᓄᓇᕗᒻᒥ ᐊᒻᒪᓗ ᐅᖃᓯᐅᔪᓂᒃ ᑐᓂᓯᓗᑎᒃ ᐸᕐᓇᐃᓂᕐᒧᑦ ᑲᑎᒪᔨᓄᑦ, ᐅᓇᐅᑉᓗᓂ 2021 DNLUP ᐊᒻᒪᓗ ᓄᓇᕗᒻᒥ 
ᐸᕐᓇᐃᔨᒃᑯᑦ. ᐱᓕᕆᐊᖃᖅᑐᑦ ᐅᑯᐊᖑᔪᑦ ᑭᒡᒐᖅᑐᐃᔪᑦ ᓄᓇᕗᒻᒥ ᒐᕙᒪᒃᑯᑦ ᐊᕕᒃᑐᖅᓯᒪᔪᖏᓐᓂᙶᖅᑐᑦ ᐊᕙᑎᓕᕆᔨᒃᑯᑦ 
(ENV), ᐃᓱᒪᑕᐅᓃᑦ ᐊᒻᒪᓗ ᒐᕙᒪᐃᑦ ᐊᑯᓐᓂᖏᓐᓂᒃ ᑲᒪᔨᒃᑯᑦ (EIA), ᐱᕙᓪᓕᐊᔪᓕᕆᔨᒃᑯᑦ (EDT), 
ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ, ᓄᓇᓕᖕᒧᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ (CGS), ᐱᖅᖁᓯᓕᕆᔨᒃᑯᑦ (CH), 
ᐃᖅᖃᑐᐃᔨᒃᑯᑦ, ᐊᒻᒪᓗ ᑮᓇᐅᔭᓕᕆᔨᒃᑯᑦ (FIN). ᐅᖃᓪᓗᕆᒃᓴᐅᑎᓃᑦ ᐊᒻᒪᓗ ᑐᑭᓯᐅᒪᔾᔪᑎᓂᒃ ᑐᓂᔭᐅᔪᑦ ᐱᓕᕆᐊᓖᑦ 
ᑲᑎᒪᓂᖏᓐᓂᑦ ᑭᖑᓪᓕᖅᐹᒃᑯᑦ ᐃᒪᓐᓈᖅᑑᑎᖃᓚᐅᖅᑐᑦ ᑕᒡᕙᓃᖦᖢᑎᒃ ᑎᑎᕋᖅᓯᒪᔪᖅ ᑐᓂᔭᐅᔪᒥᑦ.  

ᐅᑭᐊᒃᓵᒥᑦ 2022-ᒥᑦ, ᓄᓇᕗᒻᒥ ᒐᕙᒪᒃᑯᑦ ᑕᓪᓕᒪᓂᑦ ᓄᓇᕗᒻᒥ ᐸᕐᓇᐃᔨᒃᑯᑦ ᐃᓂᐅᔪᒥᑦ ᑭᑐᓗᒃᑖᓂᒃ 
ᑲᑎᒪᑎᑦᑎᓂᖓᓐᓃᓚᐅᖅᑐᑦ ᐃᖃᓗᒃᑑᑦᑎᐊᕐᒥᑦ, ᑲᖏᖅᖠᓂᕐᒥᑦ, ᑖᒻᓴᓐ, ᒫᓂᑑᐸᒥᑦ, ᒥᑦᑎᒪᑕᓕᖕᒥᑦ, ᐊᒻᒪᓗ ᐃᖃᓗᖕᓂᑦ. 
ᓄᓇᕗᒻᒥ ᒐᕙᒪᒃᑯᑦ ᑐᓵᓚᐅᖅᑐᑦ ᐊᒥᓱᓂᒃ ᐊᔾᔨᒌᙱᑦᑐᓂᒃ ᑕᐅᑐᒐᐅᔪᓂᒃ 2021 DNLUP ᒥᒃᓵᓄᑦ ᓄᓇᓕᖕᒥᑦ 
ᑭᒡᒐᖅᑐᐃᔪᓂᑦ, ᐆᒪᔪᓕᕆᔨᐊᓛᓂᑦ, ᓄᓇᕗᑦ ᑐᙵᕕᒃᑯᓐᓂᑦ, ᐃᓂᐅᔪᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ, ᑲᓇᑕᒥᑦ 
ᒐᕙᒪᒃᑯᓐᓂᑦ, ᐱᓕᕆᐊᓕᖕᓂᑦ, ᐊᒻᒪᓗ ᖃᑉᓯᐊᕐᔪᖕᓂᑦ ᐊᓯᖏᓐᓂᑦ ᐃᓚᒋᔭᐅᔪᓂᑦ. ᐅᖃᐅᓯᐅᓗᐊᓚᐅᖅᑐᑦ ᑭᑐᓗᒃᑖᓂᒃ 
ᑲᑎᒪᑎᑦᑎᓂᕐᓂᑦ ᐱᔾᔪᑎᖃᖅᑐᑦ ᓂᕐᔪᑎᓂᒃ ᐊᐅᓚᑦᑎᓂᖅ, ᐱᐅᖏᑦᑐᖃᓕᖅᑐᑦ ᐃᓂᐅᔪᑦ, ᐊᒃᑐᖅᓯᓂᐅᔪᑦ 
ᕿᓂᖅᓴᐃᓂᕐᒥᑦ ᐱᔪᓂᒃ ᐊᒻᒪᓗ ᐱᕙᓪᓕᐊᓂᕐᓂᑦ, ᐊᒻᒪᓗ ᖃᓄᐃᖓᓕᖅᑎᑦᑎᓂᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ 
ᐱᔪᓂᒃ. ᓄᓇᕗᒻᒥ ᒐᕙᒪᒃᑯᑦ ᐅᖃᐅᓯᕆᓚᐅᖅᑕᖏᑦ ᑭᑐᓗᒃᑖᓂᒃ ᑲᑎᒪᑎᑦᑎᓂᐅᓚᐅᖅᑐᓂᒃ ᐊᒻᒪᓗ ᑐᑭᓯᐅᒪᔾᔪᑏᑦ 
ᑲᒪᔭᖃᖅᑐᓄᑦ ᐊᕕᒃᑐᖅᓯᒪᔪᓄᐊᖅᑕᐅᑉᓗᑎᒃ ᐊᒻᒪᓗ ᐃᓱᒪᓕᐅᕆᔨᐅᔪᓄᑦ.  

ᓄᓇᕗᒻᒥ ᒐᕙᒪᒃᑯᑦ ᐃᓕᑕᖅᓯᔪᑦ ᐊᖏᔫᓂᖓᑕ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎ ᐊᒻᒪᓗ ᐱᒻᒪᕆᐅᓂᕆᔭᖓᓂᑦ 
ᒪᓕᒐᓕᕆᓂᖃᖅᑎᑦᑎᓂᕐᒧᑦ ᓇᓗᓇᙱᓐᓂᕐᒥᒃ ᐊᒻᒪᓗ ᐊᔾᔨᒌᖓᔪᒃᑯᑦ ᐃᑲᔪᕐᓂᐊᖅᑐᒥᒃ ᐱᓕᕆᐊᖃᕐᓂᕐᒧᑦ 
ᑲᑎᑉᐸᓪᓕᐊᔪᓂᒃ ᐊᒃᑐᖅᓯᓂᐅᔪᑦ ᐱᓕᕆᐊᓂᑦ ᓄᓇᒥᑦ ᓄᓇᕗᑦᑖᖑᓯᒪᔪᒥᑦ. ᐋᖅᕿᒋᐊᖅᓯᓂᐅᖁᔭᐅᔪᑦ DNLUP-ᒧᑦ 
ᐅᖃᖅᓯᒪᔪᑦ ᑕᒡᕙᓂ ᑐᓂᔭᐅᔪᒥᑦ ᑐᕌᒐᐅᔪᖅ ᐱᐅᓯᒋᐊᖅᓯᓂᕐᒧᑦ ᐃᒡᓗᒌᖕᓂᖏᓐᓄᑦ ᐊᓯᐅᔨᑦᑕᐃᓕᓂᐅᑉ ᐊᒻᒪᓗ 
ᐱᔭᒃᓴᐅᑎᖃᕐᓂᒃᑯᑦ ᐱᕈᖅᐸᓪᓕᐅᓂᕐᒧᑦ ᐱᕙᓪᓕᐊᓂᐅᑉ, ᑐᕌᒐᐅᓗᐊᖅᑑᔪᖅ ᐸᕐᓇᐅᑎᒧᑦ ᐊᒻᒪᓗ ᓄᓇᕗᒻᒥ ᒐᕙᒪᒃᑯᓐᓄᑦ. 

ᐊᑎᓕᐅᖅᑎᐅᑉᓗᓂ ᐸᕐᓇᐅᑎᒧᑦ, ᓄᓇᕗᒻᒥ ᒐᕙᒪᒃᑯᑦ ᓂᕆᐅᒃᑐᑦ ᕿᒥᕐᕈᓂᐊᕐᓗᑎᒃ ᑭᖑᓪᓕᖅᐹᒃᑯᑦ ᓄᓇᕗᒻᒥᑦ ᓄᓇᒥᒃ 
ᐊᑐᕐᓂᕐᒧᑦ ᐸᕐᓇᐅᑎᒥᑦ ᐃᒡᓗᒌᖓᑎᑦᑎᔪᖅ ᐊᑐᐊᒐᒧᑦ ᑐᕌᒐᐅᔪᒥᑦ ᐊᒻᒪᓗ ᓈᒻᒪᒃᑐᒧᑦ ᐋᖅᕿᒃᑕᐅᓯᒪᓂᕐᒧᑦ, ᒪᓕᒃᖢᒋᑦ 
ᓄᓇᕗᒻᒥ ᒐᕙᒪᒃᑯᑦ ᐱᔭᒃᓴᐅᑎᒋᔭᖏᑦ. 

ᐅᖃᐅᓰᑦ ᓇᐃᒡᓕᒋᐊᖅᓯᒪᔪᑦ ᐊᒻᒪᓗ ᑐᑭᐅᔪᑦ 

DNLUP; ‘ᐸᕐᓇᐅᑦ’ – ᐆᒃᑑᑎ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎ  

ENV – ᐊᕙᑎᓕᕆᔨᒃᑯᑦ 

EDT – ᓄᓇᕗᑦ ᒐᕙᒪᒃᑯᑦ-ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐋᓐᓂᐊᖅᑐᓕᕆᔨᒃᑯᑦ – ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

CGS – ᒥᓂᔅᑕ ᓄᓇᓕᖕᒧᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᓐᓄᑦ  

ᐃᖅᑲᖅᑐᐃᔪᓕᕆᔨᒃᑯᑦ – ᒪᓕᒐᓕᕆᔨᒃᑯᑦ  

GN – ᓄᓇᕗᒻᒥ ᒐᕙᒪᒃᑯᑦ 

NA – ᓄᓇᕗᒻᒧᑦ ᐊᖏᖃᑎᒌᒍᑎ 

NuPPAA – ᓄᓇᕗᒻᒥ ᐸᕐᓇᐃᓂᖅ ᐊᒻᒪᓗ ᐱᓕᕆᐊᕐᒥᑦ ᖃᐅᔨᓴᐃᓂᕐᒧᑦ ᐱᖁᔭᖅ 

NSA – ᓄᓇᕗᒻᒥ ᓄᓇᑖᕐᕕᐅᓯᒪᔪᖅ 

O&R – ᖃᐅᔨᔭᐅᔪᑦ ᐊᒻᒪᓗ ᐃᒪᓐᓈᖅᑑᑕᐅᔪᑦ 

GoC – ᑲᓇᑕᐅᑉ ᒐᕙᒪᒃᑯᖏᑦ 

NTI – ᓄᓇᕗᑦ ᑐᙵᕕᒃᑯᑦ 

 GN-2023-01: ᑐᒃᑐᓄᑦ ᐃᓂᒋᔭᐅᔪᑦ 

ᐱᓕᕆᕝᕕᒃ  ᐊᕙᑎ 

ᐱᔾᔪᑎᑕᐅᔪᖅ/ 

ᐅᖃᐅᓯᐅᔪᖅ 

ᑐᒃᑐᓄᑦ ᐃᓂᒋᔭᐅᔪᓂᑦ ᒥᐊᓂᖅᓯᓃᑦ NLUP-ᒥᑦ 

ᖃᐅᔨᒋᐊᕐᕕᐅᔪᖕᓇᖅᑐᑦ • 2021 DNLUP, ᐊᕕᒃᑐᖅᓯᒪᔪᖅ 2.2 

ᓇᐃᓈᖅᓯᒪᔪᑦ ᖃᐅᔨᔭᐅᔪᓂᑦ 

ᑐᒃᑐᓄᑦ ᐃᓂᒋᔭᐅᔪᓂᑦ ᒥᐊᓂᖅᓯᓂᖅ ᐱᔾᔪᑕᐅᔪᖅ ᐱᒻᒪᕆᐅᒋᔭᐅᑦᑎᐊᖅᖢᓂ ᐃᓄᖕᓄᑦ, ᓄᓇᕗᒻᒥᐅᓄᑦ, ᐊᒻᒪᓗ 

ᓄᓇᕗᒻᒥ ᒐᕙᒪᒃᑯᓐᓄᑦ. NLUP ᑐᓂᓯᔪᖕᓇᖅᑐᖅ ᐱᒻᒪᕆᐅᔪᓂᒃ ᒥᐊᓂᖅᓯᓂᕐᓂᑦ ᐊᒻᒪᓗ ᐱᕙᓪᓕᐊᕝᕕᐅᔪᓂᒃ 

ᐊᒃᑐᖅᓯᓂᐅᔪᑦ ᐊᖏᓗᐊᖏᒋᐊᖅᑎᑕᐅᔪᖕᓇᕐᓗᑎᒃ. 

ᕿᒥᕐᕈᔫᑉ ᐅᖃᐅᓯᖏᑦ ᐊᒻᒪᓗ ᐃᑲᔪᖅᑐᑦ ᖃᓄᐃᓕᐅᕈᑕᐅᔪᒧᑦ 

ᓄᓇᕗᒻᒥ ᒐᕙᒪᒃᑯᑦ ᐊᒥᓱᓂᒃ ᐱᖁᔨᓯᒪᔪᑦ ᐊᒻᒪᓗ ᑐᓂᓯᓯᒪᑉᓗᑎᒃ ᖃᑉᓯᐊᕐᔪᖕᓂᑦ ᐅᖃᐅᓯᖏᓐᓂᒃ ᐱᔾᔪᑎᖃᖅᑐᓂᒃ 

ᐃᓂᓕᐅᖅᑕᐅᓯᒪᔪᑦ ᖃᑉᓯᐊᕐᔪᐃᑦ ᑐᒃᑐᓄᑦ ᐃᓂᒋᔭᐅᔪᓂᒃ. ᐱᖁᔭᐅᔪᑦ ᐊᑖᓃᑦᑐᑦ ᓯᕗᓪᓕᐅᑎᔪᑦ ᓯᕗᓂᐊᒍᑦ 

ᐃᒪᓐᓈᖅᑐᑖᐅᓚᐅᖅᑐᓄᑦ ᐊᒻᒪᓗ ᐊᑐᖅᑕᐅᓗᑎᒃ ᓄᓇᕗᒻᒥ ᒐᕙᒪᒃᑯᑦ ᐋᖅᕿᒃᓯᒃᐸᑕ ᐱᔾᔪᑕᐅᔪᒧᑦ ᑭᓯᐊᓂ 

ᐋᖅᕿᒋᐊᖅᑕᐅᒃᐸᑦ. 

ᐋᖅᕿᒋᐊᖅᓯᓂᐅᖁᔭᐅᔪᑦ 

ᓄᓇᕗᒻᒥ ᒐᕙᒪᒃᑯᑦ ᐃᑲᔪᖅᑐᐃᔪᑦ ᒥᐊᓂᕆᔭᐅᓂᖏᑦ ᑐᒃᑐᓄᑦ ᐃᓂᒋᔭᐅᔪᑦ ᐊᒻᒪᓗ ᐱᔭᒃᓴᐅᑎᖃᕐᓂᒃᑯᑦ ᓄᓇᒥᑦ 

ᐱᕝᕕᐅᖃᑦᑕᖅᑐᓂᒃ ᐱᕙᓪᓕᐊᓂᖃᕐᓂᖅ. ᐃᒡᓗᒌᖓᑎᓐᓂᐊᕐᓗᒋᑦ ᒪᕐᕉᒃ ᑐᕌᒐᐅᔪᑦ, ᓄᓇᕗᒻᒥ ᒐᕙᒪᒃᑯᑦ ᒪᓕᖁᔨᔪᑦ 

ᐊᑐᖅᑕᐅᔭᕆᐊᖃᖅᑐᓂᒃ ᑭᒡᓕᖃᖅᑎᑦᑎᓂᐅᔪᓂᒃ ᐱᑕᖃᕐᓗᑎᒃ ᐊᑖᓃᑦᑐᑦ ᑎᑎᕋᖅᓯᒪᔪᑦ ᐱᒻᒪᕆᐅᔪᑦ ᑐᒃᑐᓄᑦ 

ᐃᓂᒋᔭᐅᔪᓄᑦ. ᖃᐅᔨᒪᔭᐅᔭᕆᐊᓕᒃ ᐱᖁᔭᐅᔪᑦ ᓄᕐᕆᐅᕐᕕᐅᖃᑦᑕᖅᑐᓄᑦ ᐊᒻᒪᓗ ᑎᑭᑕᐅᖃᑦᑕᖅᑐᑦ ᐊᑉᖁᑎᒋᔭᐅᔪᑦ 

ᐊᑖᓃᑦᑐᑦ ᑭᒡᓕᖃᕐᓗᑎᒃ ᓄᓇᕗᒻᒥ ᒐᕙᒪᒃᑯᑦ ᓇᓗᓇᐃᖅᓯᒪᔭᖏᓐᓄᑦ. ᓄᓇᕗᒻᒥ ᒐᕙᒪᒃᑯᑦ ᓈᒻᒪᒃᑐᓂᒃ 

ᓈᓴᐅᑎᓂᒃ/ᑎᑎᖅᖃᓂᒃ ᐱᖃᖅᑐᑦ ᐃᑲᔪᖅᑐᑦ ᓇᓗᓇᐃᖅᓯᒪᔭᖏᓐᓂᑦ ᐊᒻᒪᓗ ᖃᐅᔨᒪᑦᑎᐊᖅᑐᑦ ᑭᒡᓕᒋᔭᖏᓐᓂᑦ, 

ᑭᓯᐊᓂ ᐃᓕᑕᖅᓯᖕᒥᔪᑦ ᖃᐅᔨᒪᓂᕆᔭᐅᔪᓂᒃ ᐊᓯᖏᓐᓄᑦ ᐃᓚᒋᔭᐅᔪᓄᑦ. ᐅᖃᖅᑕᐅᓯᒪᓂᖓᑐᑦ ᓯᕗᓂᐊᒍᑦ 

ᑐᓂᔭᐅᔪᓂᑦ, ᓄᓇᕗᒻᒥ ᒐᕙᒪᒃᑯᑦ ᖃᐅᔨᓴᐃᓂᖃᐃᓐᓇᕐᓂᐊᖅᑐᑦ ᐊᒻᒪᓗ ᓄᑖᙳᖅᑎᕆᖃᑦᑕᕐᓗᑎᒃ 

ᐋᖅᕿᒃᑕᐅᓯᒪᔪᓂᒃ ᑐᑭᓯᐅᒪᔾᔪᑎᒃᑲᓐᓃᑦ ᒪᓂᒪᓕᕌᖓᑕ ᐊᒻᒪᓗ ᓲᖃᐃᒻᒪ ᑐᓂᐅᑎᒋᖃᑦᑕᕐᓂᐊᖅᑐᑦ ᑲᑎᒪᔨᓄᑦ 

ᓱᓇᑐᐃᓐᓇᓂᒃ ᓄᑖᙳᖅᑐᑦ ᒥᒃᓵᓄᑦ. ᓄᓇᕗᒻᒥ ᒐᕙᒪᒃᑯᑦ ᐱᓕᕆᖃᑎᒋᓂᐊᖅᑕᖏᑦ ᐊᐅᓚᑦᑎᖃᑕᐅᔪᑦ ᐊᒻᒪᓗ 

ᐸᕐᓇᐃᓂᕐᒧᑦ ᐱᓕᕆᖃᑎᒋᔭᖏᓐᓂᒃ ᖃᐅᔨᓂᐊᕐᓗᑎᒃ ᑐᒃᑐᓄᑦ ᐃᓂᒋᔭᐅᔪᓂᒃ ᐊᓯᖏᓐᓄᓪᓗ ᐃᓂᐅᔪᓂᒃ 

ᒥᐊᓂᕆᔭᐅᓂᐊᕐᓗᑎᒃ ᑐᑭᓯᐅᒪᔾᔪᑎᒃᑲᓐᓃᑦ ᑲᑎᑕᐅᔭᕌᖓᑕ. 

ᓄᓇᕗᒻᒥ ᒐᕙᒪᒃᑯᑦ ᑐᓂᓯᓂᐊᖅᑐᑦ ᑲᑎᒪᔨᓂᒃ ᓱᓇᑐᐃᓐᓇᓂᒃ ᓈᓴᐅᑏᑦ/ᑎᑎᖅᖃᓂᒃ ᐱᔭᕆᐊᖃᖅᑐᓂᒃ 

ᐊᑐᓕᖅᑎᓐᓂᐊᕐᓗᒋᑦ ᐱᖁᔭᐅᔪᑦ. ᑭᓯᐊᓂ, ᑐᑭᓯᐊᔪᑦ ᑕᒪᓗᒃᑖᖅᖃᔭᖅ ᓄᕐᕆᐅᕐᕕᐅᖃᑦᑕᖅᑐᑦ ᐊᒻᒪᓗ ᐊᑉᖁᒋᔭᖏᑦ 

ᐃᓂᓕᐅᖅᑕᐅᓯᒪᔪᑦ ᐸᕐᓇᐅᑎᒥᑦ ᐱᒋᐊᖅᓯᒪᖕᒪᑕ ᓄᓇᕗᒻᒥ ᒐᕙᒪᒃᑯᑦ ᓈᓴᐅᑎᖏᓐᓂᑦ/ᑎᑎᖅᖃᐅᑎᖏᓐᓂᑦ 

ᑲᑎᒪᔨᓃᕌᓂᒃᖢᑎᒃ, ᒫᓐᓇᓵᖅ ᐃᓚᔭᐅᓯᒪᑉᓗᑎᒃ ᓄᑕᐅᓛᓂᒃ ᐅᖃᖃᑎᖃᕐᓂᐅᔪᓂᑦ ᐱᔭᐅᔪᓂᒃ ᐊᓯᖏᓐᓂᒃ 

ᐸᕐᓇᐃᓂᕐᒧᑦ ᐱᓕᕆᖃᑎᒋᔭᖏᓐᓂᑦ. 

 
ᓄᓇᖅᐸᓯᒃᑐᒥᑦ ᐅᑎᖅᑕᖃᑦᑕᖅᑐᑦ ᐊᒥᕐᕋᐃᑦ ᑐᒃᑐᐃᑦ ᓄᕐᕆᐅᕐᕕᖏᑦ ᐊᒻᒪᓗ ᓄᕐᕆᐅᕌᓂᒃᑐᓪᓗᒋᑦ: 
ᐊᔪᖅᑎᑦᑎᓂᖅ ᐱᕙᓪᓕᐊᔪᓂᒃ ᓄᕐᕆᐅᕐᕕᐅᔪᓂᑦ ᐊᒻᒪᓗ ᐊᑉᖁᑎᒋᔭᐅᔪᓂᒃ, ᐅᑭᐅᑉ ᐃᓚᖓᓂᑦ ᐃᓗᐊᓂᑦ 
ᑭᒡᓕᖃᖅᑎᑦᑎᓃᑦ ᐱᓕᕆᐊᖃᕐᓂᐅᔪᓂᒃ ᓄᕐᕆᐅᕐᕕᐅᕌᓂᒃᑎᓪᓗᒋᑦ ᐃᓂᒋᔭᐅᔪᓂᑦ.  

 
- ᐅᑭᐅᑉ ᐃᓚᖓᓂᑦ ᐃᓗᐊᓂᑦ ᑭᒡᓕᖃᖅᑎᑦᑎᓃᑦ ᐊᑐᕋᔭᖅᑐᑦ ᕿᓂᖅᓴᐃᓂᕐᓄᑦ ᐊᒻᒪᓗ ᐱᓕᐅᕆᕙᓪᓕᐊᔪᑦ 

ᐱᓕᕆᐊᓄᑦ, ᕿᓂᖅᓴᐃᓂᕐᒧᑦ, ᐊᒻᒪᓗ ᐳᓚᕋᖅᑐᓕᕆᓂᕐᒥᑦ ᐱᔾᔪᑎᖃᙱᑦᑐᓂᒃ ᑐᒃᑐᓂᒃ 
ᐊᓯᐅᔨᑦᑕᐃᓕᓂᕐᒧᑦ, ᐊᒻᒪᓗ ᓱᓇᑐᐃᓐᓇᐃᑦ ᖃᓄᐃᓕᐅᕐᓂᐅᔪᑦ ᐃᖢᐃᓵᕆᓂᖃᕈᖕᓇᖅᖢᑎᒃ ᑐᒃᑐᓄᑦ 
ᐃᓂᐅᔪᒦᑎᓪᓗᒋᑦ.  

 
ᓄᓇᖅᐸᓯᒃᑐᒥᑦ ᐅᑎᖅᑕᖃᑦᑕᖅᑐᑦ ᐊᒥᕐᕋᐃᑦ ᑐᒃᑐᐃᑦ ᓄᓕᐊᖅᑎᓪᓗᒋᑦ ᐃᓂᐅᔪᑦ  
ᐅᑭᐅᑉ ᐃᓚᖓᓂᑦ ᐃᓗᐊᓂᑦ ᓄᓕᐊᕐᓇᐅᑎᓪᓗᒍ (~ᐅᑭᐅᓖᑦ (ᐅᒃᑑᐱᕆ) 10-ᒥᑦ ᐊᒥᕋᐃᔭᕐᕕᒃ (ᓄᕕᐱᕆ) 
10-ᒧᑦ) 
 
- ᐃᓚᐅᔪᑦ ᒪᓕᖕᓂᕐᒧᑦ ᐱᔭᕆᐊᖃᖅᑐᑦ ᐱᓕᕆᐊᓖᑦ ᑕᑯᒃᓴᐅᑎᑦᑎᔭᕆᐊᖃᖅᖢᑎᒃ ᐱᓕᕆᐊᖃᕐᓂᕐᒧᑦ 

ᑐᒃᓯᕋᐅᓯᐅᖅᑕᖏᓐᓂᒃ ᐃᓱᒪᒋᔭᐅᓯᒪᖕᒪᑕ ᐃᓂᒋᓂᐊᖅᑕᖓᑦ ᓄᓕᐊᕐᕕᐅᖃᑦᑕᖅᑐᒥᑦ;  
- ᐃᓚᐅᔪᑦ ᓇᓗᓇᐃᖅᓯᖁᔭᐅᔪᑦ ᐱᓕᕆᐊᓖᑦ ᐅᑭᐅᑉ ᐃᓗᐊᓂᑦ ᑭᒡᓕᖃᖅᑎᑦᑎᓃᑦ ᐱᕙᓪᓕᐊᓂᕐᒧᑦ ᐊᑐᕐᒪᑕ 

ᑐᒃᑐᐃᑦ ᑕᐃᒪᐅᑎᓪᓗᒋᑦ (ᐅᑭᐅᓖᑦ (ᐅᒃᑑᐱᕆ) 10-ᒥᑦ ᑲᑕᒑᕆᕝᕕᒃ (ᓄᕕᐱᕆ) 10-ᒧᑦ), ᐊᒻᒪᓗ 
ᓇᓗᓇᐃᕐᓗᑎᒃ ᑭᒡᓕᖃᖅᑐᒃᑯᑦ ᖃᓄᐃᓕᐅᕐᓂᐅᔪᓂᑦ ᐃᓚᐅᒧᑦ ᑭᓯᐊᓂ ᑭᒡᓕᒋᙱᑕᖏᑦ ᐃᒪᓐᓇ: ᖃᖓᑕᓲᑦ 
ᐊᒻᒪᓗ ᓄᓇᒃᑰᕈᑏᑦ ᐃᖏᕐᕋᔭᒃᑐᑦ, ᓂᐱᖅᖁᖅᑐᔪᑦ ᐅᕝᕙᓘᓐᓃᑦ ᓂᐱᖃᓕᖃᑦᑕᖅᑐᑦ, ᐊᒻᒪᓗ/ᐅᕝᕙᓘᓐᓃᑦ 
ᓴᔪᕋᓛᒃᑐᓄᑦ ᐃᖢᐃᓵᕆᓃᑦ.  

 
ᓄᓇᖅᐸᓯᒃᑐᒥᑦ ᐅᑎᖅᑕᖃᑦᑕᖅᑐᑦ ᐊᒥᕐᕋᐃᑦ ᑐᒃᑐᓄᑦ ᐊᑉᖁᑎᒋᔭᐅᔪᑦ  
ᐅᑭᐅᑉ ᐃᓚᖓᓂᑦ ᐃᓗᐊᓂᑦ ᑭᒡᓕᖃᖅᑎᑦᑎᔪᑦ ᐱᕙᓪᓕᐊᓂᕐᒧᑦ ᑐᒃᑐᐃᑦ ᑕᐃᒪᐅᑎᓪᓗᒋᑦ ᐊᒻᒪᓗ 
ᑭᒡᓕᖃᖅᑎᑦᑎᓃᑦ ᑎᑯᓕᐊᖅᑐᓂᑦ ᐱᖁᑎᓂᑦ ᐱᔪᓂᒃ (ᓲᕐᓗ, ᖁᑦᑎᒃᓯᓯᒪᔪᑦ ᓱᑉᓗᓖᑦ, ᑕᒪᒃᑯᐊᕋᓗᐃᑦ) 
ᓄᖅᖃᖓᑎᑦᑎᔪᖕᓇᖅᑐᑦ ᐅᑎᖅᑕᖃᑦᑕᖅᑐᑦ ᓂᕐᔪᑎᓂᒃ ᐅᕝᕙᓘᓐᓃᑦ ᐊᔪᖅᑎᑦᑎᓗᑎᒃ ᑐᒃᑐᐃᑦ 
ᐃᑳᕐᕕᒋᓂᐊᕐᓗᒋᑦ. 

 
- ᐃᓚᐅᔪᑦ ᖃᓄᐃᓕᐅᖁᔨᓂᕐᒥᒃ ᐱᓕᕆᐊᓕᖕᓂᑦ ᓇᓗᓇᐃᕐᓗᑎᒃ ᐅᑭᐅᑉ ᐃᓚᖓᓂᑦ ᐃᓗᐊᓂᑦ  

ᐱᕙᓪᓕᐊᓂᖅ ᐊᑐᕐᓂᐊᕐᓗᓂ ᑐᒃᑐᐃᑦ ᑕᐃᒪᐅᑎᓪᓗᒋᑦ (ᐅᑉᓗᓗᐊᖏᓐᓂᑦ ᐊᑯᓐᓂᖏᓐᓂᑦ ᐅᑭᐅᓖᑦ 
(ᐅᒃᑑᐱᕆ) 10-ᒥᑦ ᑲᑕᒑᕆᕝᕕᒃ (ᓄᕕᐱᕆ) 10-ᒧᑦ) [ᐅᑭᐊᒃᓵᒃᑯᑦ ᐅᑎᖅᑕᖅᑎᓪᓗᒋᑦ], ᐊᒻᒪᓗ ᑎᕆᒡᓗᐃᑦ 
(ᐄᐳᕆ) 15-ᒥᑦ ᒪᓐᓃᑦ (ᔫᓂ) 1-ᒧᑦ [ᐅᐱᕐᖔᒃᑯᑦ ᐅᑎᖅᑕᖅᑎᓪᓗᒋᑦ]);  

- ᐃᓚᐅᔪᑦ ᒪᓕᖕᓂᕐᒧᑦ ᐱᔭᕆᐊᖃᕐᓂᐅᔪᒧᑦ ᐱᓕᕆᐊᓖᑦ ᑕᑯᒃᓴᐅᑎᑦᑎᔭᕆᐊᖃᖅᑐᑦ ᐱᓕᕆᐊᕐᒧᑦ 
ᑐᒃᓯᕋᐅᑎᖓᓐᓂᑦ ᐃᓱᒪᒃᓴᖅᓯᐅᕈᑕᐅᓯᒪᖕᒪᑕ ᐃᓂᒋᓂᐊᖅᑕᖓᑦ ᐃᓂᓕᐅᖅᓯᒪᔪᑦ ᐅᑎᖅᑕᖃᑦᑕᖅᑐᓄᑦ 
ᐊᑉᖁᑎᒋᔭᐅᔪᒥᑦ, ᐊᒻᒪᓗ ᓱᓇᑐᐃᓐᓇᐃᑦ ᑎᑯᓕᐊᖅᓯᒪᔪᑦ ᐱᖁᑎᓕᐅᖅᑕᐅᔪᒪᔪᑦ ᐃᓂᐅᔪᒥᑦ 
ᐅᑎᖅᑕᖃᑦᑕᖅᑐᑦ ᐊᑉᖁᑎᒋᔭᖓᓂᑦ ᓄᖅᖃᖓᑎᑦᑎᓂᐊᖏᒻᒪᑦ ᐊᐅᓚᓐᓂᖏᓐᓂᑦ ᑐᒃᑐᐃᑦ.  

- ᐅᖃᖅᓯᒪᓗᑎᒃ ᐅᑯᐊ ᑭᒡᓕᖃᖅᑎᑕᐅᔪᑦ ᖃᓄᐃᓕᐅᕐᓂᐅᔪᓂᑦ ᑐᒃᑐᐃᑦ ᑕᐃᒪᐅᑎᓪᓗᒋᑦ (ᑎᑎᕋᖅᓯᒪᔪᑦ 
ᐊᖏᓗᐊᖏᓪᓗᑎᒃ): ᖃᖓᑕᓲᑦ ᐊᒻᒪᓗ ᓄᓇᒃᑰᕈᑏᑦ ᐃᖏᕐᕋᔭᒃᑐᑦ, ᓂᐱᖅᖁᖅᑐᔪᑦ ᐅᕝᕙᓘᓐᓃᑦ 
ᓂᐱᖃᓕᖃᑦᑕᖅᑐᑦ, ᐊᒻᒪᓗ/ᐅᕝᕙᓘᓐᓃᑦ ᓴᔪᕋᓛᒃᑐᓄᑦ ᐃᖢᐃᓵᕆᓃᑦ.  

 
ᓄᓇᖅᐸᓯᒃᑐᒥᑦ ᐅᑎᖅᑕᖃᑦᑕᖅᑐᑦ ᐊᒥᕐᕋᐃᑦ ᑐᒃᑐᐃᑦ ᑕᕆᐅᒥᑦ ᓯᑯᒃᑯᑦ ᐃᑳᖅᑎᓪᓗᒋᑦ  
ᐅᑭᐅᑉ ᐃᓚᖓᓂᑦ ᐃᓗᐊᓂᑦ ᑭᒡᓕᖃᖅᑎᑦᑎᓃᑦ ᓯᑯᒥᑦ ᓯᖁᑉᑎᕆᔪᑦ ᐅᒥᐊᕐᔪᐊᑦ ᐃᑳᖃᑦᑕᖅᑎᓪᓗᒋᑦ 
ᐊᒻᒪᓗ ᑭᒡᓕᖃᖅᑎᑦᑎᔪᑦ ᐱᕙᓪᓕᐊᓂᕐᓄᑦ ᑐᒃᑐᐃᑦ ᓄᖅᖃᖓᑎᓪᓗᒋᑦ (ᐸᕐᓇᒃᐸᓪᓕᐊᔪᑦ ᐃᑳᕐᓂᐊᕐᓗᑎᒃ). 
ᑭᒡᓕᖃᖅᑐᑦ ᖃᓄᐃᓕᐅᕐᓂᐅᔪᓄᑦ ᐃᓚᐅᔪᑦ, ᑭᓯᐊᓂ ᑭᒡᓕᒋᙱᑕᖏᑦ, ᖃᖓᑕᓲᑦ ᐊᒻᒪᓗ ᓄᓇᒃᑰᕈᑏᑦ 
ᐃᖏᕐᕋᔭᒃᑐᑦ, ᓂᐱᖅᖁᖅᑐᔪᑦ ᐅᕝᕙᓘᓐᓃᑦ ᓂᐱᖃᓕᖃᑦᑕᖅᑐᑦ ᐅᕝᕙᓘᓐᓃᑦ ᓴᔪᕋᓛᒃᑐᓄᑦ 
ᐃᖢᐃᓵᕆᓃᑦ. 
 
ᓄᓇᖅᐸᓯᒃᑐᒥᑦ ᐅᑎᖅᑕᖃᑦᑕᖅᑐᑦ ᐊᒥᕐᕋᐃᑦ ᑐᒃᑐᐃᑦ ᐅᑭᐅᑉ ᐃᓚᖓᓂᑦ ᐃᓗᐊᓂᑦ ᑎᑭᐅᑎᓯᒪᔭᖏᑦ 
ᑭᒡᓕᖃᙱᑦᑐᖅ ᐱᕙᓪᓕᐊᓂᖃᕐᓂᕐᒧᑦ, ᑭᓯᐊᓂ ᑐᒃᓯᕋᐅᑕᐅᔪᑦ ᐱᓕᕆᐊᑦ ᐃᓱᒪᒋᔭᕆᐊᖃᖅᑕᖏᑦ 
ᐊᒃᑐᖅᓯᓂᐅᔪᑦ ᑐᒃᑐᓄᑦ ᐊᒻᒪᓗ ᐊᔪᙱᓐᓂᓕᒫᖏᓐᓂᑦ ᒥᒃᖠᒋᐊᖅᓯᒪᓗᒋᑦ ᐃᖢᐃᓵᕆᓃᑦ. 

 
- ᐃᓚᐅᔪᑦ ᒪᓕᖕᓂᕐᒧᑦ ᐱᔭᕆᐊᖃᖅᑐᑦ ᐱᓕᕆᐊᓕᒃ ᑐᒃᓯᕋᐅᑎᖃᖅᐸᑦ ᐊᐅᓛᖅᑎᑦᑎᓂᐊᕐᓗᓂ 

ᓄᓇᖅᐸᓯᒃᑐᒥᑦ ᐅᑎᖅᑕᕐᕕᒋᖃᑦᑕᖅᑕᖏᓐᓂᑦ ᑐᒃᑐᐃᑦ ᐅᑭᐅᑉ ᐃᓚᖓᓂᑦ ᐃᓗᐊᓂᑦ ᑎᑭᐅᑎᓯᒪᓂᖏᑦ 
ᑕᑯᒃᓴᐅᔭᕆᐊᖃᖅᑐᖅ ᐃᓱᒪᒃᓴᖅᓯᐅᕈᑕᐅᑉᓗᑎᒃ ᐃᓂᐅᔪᓄᑦ ᑕᑯᒃᓴᐅᑎᓪᓗᒋᑦ ᐊᒃᑐᖅᓯᓂᐅᔪᖕᓇᖅᑐᑦ 
ᑐᒃᓯᕋᐅᑕᐅᔪᓂᑦ ᐱᔪᓂᒃ ᐊᒻᒪᓗ ᖃᐅᔨᓗᒋᑦ ᐅᑎᖅᑕᕐᕕᐅᖃᑦᑕᖅᑐᑦ ᑐᒃᑐᓄᑦ.  

 

GN-2023-02: ᐃᒥᖅᑐᕐᓂᖅ 

ᐱᓕᕆᕝᕕᒃ  ᐋᓐᓂᐊᖅᑐᓕᕆᔨᒃᑯᑦ 

ᐱᔾᔪᑎᑕᐅᔪᖅ/ 

ᐅᖃᐅᓯᐅᔪᖅ 

ᓄᓇᓕᖕᒥᑦ ᐃᒥᖅᑕᐅᖃᑦᑕᖅᑐᑦ ᐃᒪᐃᑦ ᓯᓚᑖᓃᑦᑐᑦ ᓄᓇᓕᐅᑉ ᑭᒡᓕᒋᔭᖓᓂᑦ 

ᖃᐅᔨᒋᐊᕐᕕᐅᔪᖕᓇᖅᑐᑦ • 2021 DNLUP, ᐊᕕᒃᑐᖅᓯᒪᔪᖅ 4.5.2 
• ᑕᖅᖀᓐᓇᕐᔪᐊᖅ (ᔭᓄᐊᕆ) 27, 2023, ᑎᑎᖅᖃᖅ ᐊᖓᔪᖅᖄᕐᔪᐊᖅ ᑭᑐᑐᐃᓐᓇᓄᑦ 

ᐋᓐᓂᐊᖃᖅᑕᐃᓕᒪᔨᕆᔨᒥᑦ ᐱᔾᔪᑎᖃᖅᑐᖅ: ᐃᓱᒪᒃᓴᖅᓯᐅᕆᓂᖅ ᑐᒃᓯᕋᐅᑕᐅᔪᖅ 
ᓄᓇᕗᒻᒥ ᓄᓇᒥᑦ ᐊᑐᕐᓂᕐᒧᑦ ᐸᕐᓇᐅᑎᒥᑦ ᐃᓂᓕᐅᕆᓂᖅ ᓄᓇᓕᖕᒥᑦ 
ᐃᒥᖅᑕᐅᖃᑦᑕᖅᑐᑦ ᐃᒪᕐᓂᑦ, ᑎᑎᖅᖃᒧᑦ ᐃᓚᓕᐅᑎᓯᒪᔪᖅ 1 

ᓇᐃᓈᖅᓯᒪᔪᑦ ᖃᐅᔨᔭᐅᔪᓂᑦ 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐅᒃᐱᕈᓱᒃᑐᑦ ᓄᓇᓕᐅᑉ ᐃᒥᖃᑦᑕᖅᑕᖏᑦ ᐃᒪᖃᕐᓃᑦ ᒥᐊᓂᕆᔭᐅᔭᕆᐊᖃᕐᒪᑕ 

ᓄᓇᕗᒻᒥᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᑎᒍᑦ ᑕᐃᒪᓐᓇᒧᓪᓗ, ᐃᑲᔪᖅᑐᐃᔪᑦ ᑭᒡᓕᖃᖅᑐᒃᑯᑦ ᐊᑐᖅᑕᐅᓂᖓ 

ᐃᓂᓕᐅᖅᓯᒪᔪᖅ ᓄᓇᓕᖕᒥᑦ ᐃᒥᕐᕕᐅᖃᑦᑕᖅᑐᑦ ᐃᒪᐃᑦ ᓯᓚᑖᓃᑦᑐᑦ ᓄᓇᓕᐅᑉ ᑭᒡᓕᒋᔭᖓᓂᑦ. 

ᕿᒥᕐᕈᔫᑉ ᐅᖃᐅᓯᖏᑦ ᐊᒻᒪᓗ ᐃᑲᔪᖅᑐᑦ ᖃᓄᐃᓕᐅᕈᑕᐅᔪᒧᑦ 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ ᐊᖓᔪᖅᖄᖅ ᑭᑐᓗᒃᑖᓂᒃ ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᕿᒥᕐᕈᓚᐅᖅᑐᑦ 
ᐸᕐᓇᐅᑎᐅᑉ ᐃᓂᓕᐅᖅᓯᒪᔭᖓᓂᒃ ᓄᓇᓕᖕᒥᑦ ᐃᒥᖅᑕᐅᖃᑦᑕᖅᑐᑦ ᐃᒪᖏᓐᓂᑦ ᓯᓚᑖᓃᑦᑐᑦ ᓄᓇᓕᖕᒧᑦ 
ᑭᒡᓕᐅᔪᓂᑦ ᐊᒻᒪᓗ ᐃᑲᔪᖅᑐᐃᔪᖅ ᐊᔪᖅᑎᑦᑎᓂᐅᔪᓂᒃ ᐱᕙᓪᓕᐊᓂᕐᒧᑦ ᐃᓂᒋᔭᖏᓐᓂᑦ ᐊᒃᑐᖅᓯᓃᑦ 
ᐊᖏᓗᐊᖏᒋᐊᖅᑎᑕᐅᓂᖅ ᐊᔪᕐᒪᑕ ᑖᑉᑯᓇᓂ. ᐃᒪᖅ ᐱᕝᕕᐅᖃᑦᑕᖅᑑᔪᖅ ᒥᐊᓂᕆᔭᐅᔭᕆᐊᖃᖅᖢᓂ 
ᐱᑦᑕᐅᖏᑦᑐᓂᒃ ᐊᒃᑐᖅᓯᓂᐅᔪᓂᒃ ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ ᐊᒻᒪᓗ ᓄᓇᓖᑦ ᐃᓕᑕᕆᔭᖓᑦ ᐱᒻᒪᕆᐅᓂᖓᓄᑦ 
ᖃᓄᐃᖏᑦᑎᐊᕐᓂᕐᒧᑦ. 
 
ᖃᑉᓯᐊᕐᔪᐃᑦ ᓄᓇᓖᑦ ᖃᐅᔨᑎᑦᑎᓚᐅᖅᑐᑦ ᐃᓱᒫᓘᑎᓂᒃ ᐃᒥᕐᕕᒋᖃᑦᑕᖅᑕᖏᓐᓂᑦ ᐃᒪᕐᓂᑦ ᐅᕝᕙᓘᓐᓃᑦ 

ᐃᒪᖅᑕᓕᖕᓂᑦ ᒫᓐᓇᓵᖑᓚᐅᖅᑐᒥᑦ ᑭᑐᓗᒃᑖᓂᒃ ᑲᑎᒪᑎᑦᑎᓂᐅᓚᐅᖅᑐᒥᑦ 2021 ᐆᒃᑑᑎ ᐸᕐᓇᐅᑎᐅᑉ ᒥᒃᓵᓄᑦ 

ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ ᓄᓇᓖᑦ ᐱᒻᒪᕆᐅᓂᖏᓐᓄᑦ ᐃᓱᒫᓘᑕᐅᔪᑦ ᐃᓱᒪᒋᔭᐅᖁᔭᖏᑦ. ᐃᓚᒋᔭᐅᔪᖅ 

ᒥᐊᓂᖅᓯᓂᖃᕐᓗᑎᒃ ᐃᓂᐅᔪᓄᑦ ᐸᕐᓇᐅᑎᒥᑦ, ᓄᓇᓕᖕᓄᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᐃᔨᒃᑯᑦ (ᐃᑲᔪᖅᑕᐅᑉᓗᑎᒃ 

ᐋᓐᓂᐊᖃᖅᑕᐃᓕᒪᔪᓕᕆᔨᒃᑯᓐᓄᑦ ᐊᒻᒪᓗ ᐊᕙᑎᓕᕆᔨᒃᑯᓐᓄᑦ) ᐱᓕᕆᔪᑦ ᐊᒃᓱᕈᖅᖢᑎᒃ 

ᐊᑦᑕᕐᓇᖅᑐᖃᕐᓂᐊᖏᓪᓗᑎᒃ ᐊᒻᒪᓗ ᓴᓗᒪᔪᒥᒃ ᐃᒥᖃᑦᑕᖅᑕᖏᓐᓂᒃ ᐃᒪᖃᖅᑎᓪᓗᒋᑦ ᓄᓇᕗᒻᒥ ᓄᓇᓕᐅᔪᑦ. 

ᐋᖅᕿᒋᐊᖅᓯᓂᐅᖁᔭᐅᔪᑦ 

ᓄᓇᕗᒻᒥ ᒐᕙᒪᒃᑯᑦ ᐃᑲᔪᖅᑐᐃᔪᑦ ᒫᓐᓇᐅᔪᖅ ᐸᕐᓇᐅᑎᒥᑦ ᐃᓂᓕᐅᕆᓂᖅ ᓄᓇᓕᖕᒥᑦ ᐃᒥᖅᑕᐅᖃᑦᑕᖅᑐᓂᒃ ᐃᒪᕐᓂᑦ 
ᓯᓚᑖᓃᑦᑐᑦ ᓄᓇᓕᖕᒧᑦ ᑭᒡᓕᐅᔪᓂᑦ (ᓲᕐᓗ, ᐃᓚᒋᔭᐅᔪᖅ 4.5.2 ᐊᒻᒪᓗ ᐸᕐᓇᐅᑎᒧᑦ ᐱᔭᕆᐊᖃᖅᑐᑦ 4.5.2-1) 
ᐊᒻᒪᓗ ᐃᓚᓯᖁᔨᔪᑦ ᑎᑎᕋᖅᓯᒪᔪᒥᑦ ᕿᕐᓂᖅᓯᓯᒪᑉᓗᑎᒃ. 
 
4.5.2-1:  
ᓄᓇᓕᖕᒥᑦ ᐃᒥᖅᑕᐅᔪᒧᑦ ᐃᒪᖅᑖᕐᕕᐅᖃᑦᑕᖅᑐᑦ ᓯᓚᑖᓃᑦᑐᑦ ᓄᓇᓕᖕᒧᑦ ᑭᒡᓕᒋᔭᐅᔪᒥᑦ ᑕᑯᒃᓴᐅᔪᖅ ᓄᓇᙳᐊᖅ 
A-ᒥᑦ, ᐃᓚᐅᖏᑦᑐᑦ ᖃᒪᓂᑦᑐᐊᕐᒧᑦ ᐊᒻᒪᓗ ᖁᕐᓗᖅᑐᕐᒧᑦ, ᑭᒡᓕᖃᕐᓗᑎᒃ ᐊᑐᖅᑕᐅᔪᖕᓇᖅᑐᑦ ᐃᓂᐅᔪᑦ ᐃᓗᐊᓂᑦ 
ᐊᑐᙱᑦᑐᒥᑦ ᐊᑐᖅᑕᐅᓂᕐᒧᑦ ᐊᔪᖅᑎᑕᐅᔪᓂᑦ:  

(a) ᐅᖅᓱᐊᓗᖕᓂᑦ ᐅᖅᓱᓂᒡᓗ ᕿᓂᖅᓴᐃᓂᖅ ᐊᒻᒪᓗ ᐱᓕᐅᕆᕙᓪᓕᐊᓂᖅ;  
(b) ᐅᔭᖅᑲᑦᑎᐊᕙᖕᓂᒃ ᕿᓂᖅᓴᐃᓂᖅ ᐊᒻᒪᓗ ᐱᓕᐅᕆᕙᓪᓕᐊᓂᖅ;  
(c) ᓄᓇᐃᔭᐃᓃᑦ, ᐃᓚᐅᖏᖦLᑎᒃ ᐊᔪᙱᑎᑕᐅᔪᑦ 4.5.2-2-ᒥᑦ;  
(d) ᐃᒪᒃᑯᑦ-ᐃᑯᒻᒪᖅᑯᑏᑦ ᐊᒻᒪᓗ ᑕᒪᒃᑯᓄᙵ ᐱᖁᑏᑦ; ᐊᒻᒪᓗ  
(e) ᑎᑯᓕᐊᖅᓯᒪᔪᑦ ᐱᖁᑏᑦ, ᐃᓚᐅᖏᖦLᑎᒃ ᐊᔪᙱᑎᑕᐅᔪᑦ 4.5.2-2-ᒥᑦ;  

 
ᓄᓇᕗᒻᒥ ᒐᕙᒪᒃᑯᑦ ᐃᓚᓯᖁᔨᔪᑦ ᐅᑯᓂᙵᑦ ᐸᕐᓇᐅᑎᒧᑦ ᐱᔭᕆᐊᖃᖅᑐᓂᒃ ᐃᑲᔪᕐᓂᐊᕐᓗᓂ ᓄᓇᓕᒃ 
ᐱᕈᖅᐸᓪᓕᐊᓂᖓᓄᑦ ᐊᑕᐅᑦᑎᒃᑯᑦ ᑐᓂᓯᓗᑎᒃ ᐱᒻᒪᕆᐅᔪᒥᒃ ᒥᐊᓂᖅᓯᓂᕐᒧᑦ ᓄᓇᓕᐅᑉ ᐃᒥᕐᕕᒋᖃᑦᑕᖅᑕᖏᓐᓂᑦ 
ᐃᒪᕐᓂᑦ.  
 
4.5.2-2:  
ᐅᑯᐊ ᐊᑐᖅᑕᐅᔪᑦ ᐊᔪᙱᑎᑕᐅᔪᑦ ᓄᓇᓕᖕᒥᑦ ᐃᒥᕐᕕᐅᖃᑦᑕᖅᑐᑦ ᐃᒪᕐᓄᑦ ᓯᓚᑖᓃᑦᑐᑦ ᓄᓇᓕᐅᑉ ᑭᒡᓕᖓᑕ 
ᑕᑯᒃᓴᐅᔪᑦ ᓄᓇᙳᐊᖅ A-ᒥᑦ, ᐃᓚᐅᖏᖦᓗᑎᒃ ᖃᒪᓂᑦᑐᐊᖅ ᐊᒻᒪᓗ ᖁᕐᓗᖅᑐᖅ.  

(a) ᓄᓇᐃᔭᐃᕝᕕᐅᔭᕆᐊᓕᒃ ᐊᒻᒪᓗ ᐱᖁᑎᓂᒃ ᐃᑲᔪᖅᑐᑦ ᓄᓇᓕᖕᒥᑦ ᐱᕈᖅᐸᓪᓕᐊᑎᑦᑎᓂᕐᒧᑦ ᐊᒻᒪᓗ 
ᐱᓕᕆᐊᖑ ᖃᑦᑕᕐᓂᕐᒧᑦ;  

(b) ᐱᔭᕆᐊᖃᖅᑐᑦ ᑎᑯᓕᐊᖅᑐᑦ ᐱᖁᑎᓄᑦ ᐃᑲᔪᖅᑐᓂᒃ ᑕᐃᑯᙵᕈᖕᓇᕐᓂᐊᕐᓗᑎᒃ ᐊᒻᒪᓗ 
ᐃᒪᖃᖅᑎᑦᑎᓗᓂ ᓄᓇᓕᖕᒥᑦ. 
 

ᓄᓇᕗᒻᒥ ᒐᕙᒪᒃᑯᑦ ᓈᒻᒪᒃᓴᕐᓂᐊᖅᑐᑦ ᐊᓯᐊᒍᖔᖅ ᐅᖃᖅᓯᒪᔪᓂᒃ ᖁᓛᓃᑦᑐᓂᒃ ᐊᑐᙱᑦᑐᖃᕐᓗᑎᒃ 
ᓄᓇᐃᔭᐃᕝᕕᐅᔭᕆᐊᓕᖕᓄᑦ ᐊᒻᒪᓗ ᑎᑯᓕᐊᖅᑐᓄᑦ ᐱᖁᑎᓄᑦ ᐃᑲᔪᖅᑐᓂᒃ ᓄᓇᓕᖕᒥᑦ ᐱᕈᖅᐸᓪᓕᐊᑎᑦᑎᓂᕐᒧᑦ 
ᐊᒻᒪᓗ ᐱᓕᕆᐊᖑᖃᑦᑕᕐᓂᕐᒧᑦ ᐊᒻᒪᓗ ᐃᓚᐅᓗᓂ ᐃᒥᖅᑕᐅᖃᑦᑕᖅᑐᖅ ᐃᒪᖅ. 

 
 
 

GN-2023-03: ᑕᐃᒪᐅᔪᑦ ᐱᔪᖕᓇᐅᑎᒋᔭᐅᔪᑦ ᐊᒻᒪᓗ ᐱᔪᒪᓂᕆᔭᐅᔪᑦ 

ᐱᓕᕆᕝᕕᒃ  EDT ᐊᒻᒪᓗ ENV 

ᐱᔾᔪᑎᑕᐅᔪᖅ/ 

ᐅᖃᐅᓯᐅᔪᖅ 

ᑕᐃᒪᐅᔪᑦ ᐱᔪᖕᓇᐅᑎᒋᔭᐅᔪᑦ ᐊᒻᒪᓗ ᐱᔪᒪᓂᕆᔭᐅᔪᑦ  

ᖃᐅᔨᒋᐊᕐᕕᐅᔪᖕᓇᖅᑐᑦ • 2021 DNLUP, ᐊᕕᒃᑐᖅᓯᒪᔪᖅ 6.1.8 
• 2021 O&R, ᐊᕕᒃᑐᖅᓯᒪᔪᖅ 6.2.8 

ᓇᐃᓈᖅᓯᒪᔪᑦ ᖃᐅᔨᔭᐅᔪᓂᑦ 

2021 DNLUP ᑐᑭᓕᐊᕌᓂᒃᓯᒪᙱᑦᑐᖅ NuPPAA-ᒧᑦ ᐊᒻᒪᓗ ᐋᖅᕿᒋᐊᕆᐊᖃᖅᑐᑦ ᓇᓗᓇᐃᕐᓂᐊᕐᓗᒋᑦ 

ᑕᒪᓗᒃᑖᕐᒥᒃ ᑕᐃᒪᐅᔪᑦ ᐱᔪᖕᓇᐅᑎᒋᔭᐅᔪᑦ ᐊᔪᙱᑎᑕᐅᓗᑎᒃ ᐱᒋᐊᕈᖕᓇᕐᓂᕐᒧᑦ ᐊᔾᔨᒌᙱᑦᑐᒃᑯᑦ ᐱᕙᓪᓕᐊᓂᒃᑯᑦ. 

ᕿᒥᕐᕈᔫᑉ ᐅᖃᐅᓯᖏᑦ ᐊᒻᒪᓗ ᐃᑲᔪᖅᑐᑦ ᖃᓄᐃᓕᐅᕈᑕᐅᔪᒧᑦ 

2021 DNLUP ᐃᓚᓯᔪᖅ ᐱᔪᖕᓇᐅᑎᓂᒃ ᑕᐅᒪᐃᔪᓄᑦ ᐅᔭᖅᖃᑦᑎᐊᕙᖕᓂᒃ ᐱᓕᕆᐊᕐᒧᑦ ᖃᓄᐃᓕᐅᕐᓂᐅᔪᖅ 
ᑎᑎᖅᖃᒧᑦ ᐃᓚᓕᐅᑎᓯᒪᔪᖅ A-ᒧᐊᕐᒪᖔᑦ.  DNLUP-ᒥᑦ ᐊᑐᖅᑕᐅᔪᖅ ᒥᐊᓂᖅᓯᓂᕐᒧᑦ ᑕᐃᒪᐅᔪᑦ 
ᐅᔭᖅᖃᑦᑎᐊᕙᖕᓂᑦ ᐱᓕᕆᐊᖃᕐᓂᕐᒧᑦ ᐊᔾᔨᒋᔭᕆᐊᖃᖅᑕᖓ ᓄᓇᕗᒻᒧᑦ ᐊᖏᖃᑎᒌᒍᑎᒧᑦ ᐊᒻᒪᓗ NuPPAA-ᒧᑦ. 

ᑎᑎᖅᖃᒧᑦ ᐃᓚᓕᐅᑎᓯᒪᔪᖅ A ᑭᒡᓕᖃᖅᑐᖅ ᐱᔾᔪᑎᒋᔭᖓᓄᑦ, ᐃᓚᖏᑦ ᐱᓕᕆᐊᑦ ᑐᑭᓕᐅᖅᓯᒪᖕᒪᑕ NuPPA-ᒥᑦ 
ᑭᒡᓕᖃᖅᑐᑦ ᐊᑐᕐᓂᕐᒧᑦ ᐃᓂᐅᔪᓄᑦ ᑭᓯᐊᓂ ᐃᓚᐅᖏᑦᑐᑦ ᑎᑎᖅᖃᒧᑦ ᐃᓚᓕᐅᑎᓯᒪᔪᖅ A-ᒥᑦ.  ᑎᑎᖅᖃᒧᑦ 
ᐃᓚᓕᐅᑎᓯᒪᔪᖅ A-ᒥᑦ ᐃᓚᐅᖏᒻᒥᔪᑦ ᑕᐃᒪᐅᔪᑦ ᐱᔪᖕᓇᐅᑎᒋᔭᐅᔪᑦ ᐃᓂᐅᔪᓃᖏᑦᑐᑦ ᑭᒡᓕᖃᖅᑐᒃᑯᑦ 
ᐊᑐᖅᑕᐅᔪᑦ ᐃᓂᐅᔪᓂᑦ. ᓄᓇᕗᒻᒧᑦ ᐸᕐᓇᐃᔨᒃᑯᑦ ᐅᖃᓚᐅᖅᑐᑦ ᐃᓚᖏᓐᓂᑦ ᐋᖅᕿᒋᐊᖅᓯᓂᖃᕆᐊᖃᖅᑐᑦ ᑕᒡᕙᓂ.  

ᑎᑎᖅᖃᒧᑦ ᐃᓚᓕᐅᑎᓯᒪᔪᖅ A ᐱᑕᖃᖅᑐᖅ ᐱᔪᖕᓇᐅᑎᓂᒃ ᐱᖃᖅᑐᓄᑦ ᐊᒻᒪᓗ ᖃᓄᐃᓕᐅᕐᓂᕆᔭᖏᑦ ᐅᕝᕙᓘᓐᓃᑦ 
ᐱᓕᕆᐊᑦ ᑕᐃᒪᐅᔪᑦ ᓄᓇᕗᒻᒥ ᑖᑉᑯᐊ ᓄᓇᕗᒻᒥ ᐸᕐᓇᐃᔨᒃᑯᑦ ᑎᑎᕋᖅᓯᒪᔪᓕᐅᓚᐅᕐᒪᑕ, ᐊᒻᒪᓗ ᒪᓕᒃᖢᒍ 

ᐊᑐᖅᑕᐅᔪᖅ ᒪᓕᙱᑦᑐᖅ ᒪᓕᒐᕐᒥᑦ. ᑕᑯᒃᓴᐅᑎᑦᑎᐊᓂᙱᑦᑐᖅ ᐱᕙᓪᓕᐊᓂᖓᑕ ᐱᓕᕆᐊᖅ ᐱᔪᖕᓇᖅᑎᑕᐅᓂᕐᒧᑦ 
ᐱᕙᓪᓕᐊᓂᕐᒥᒃ ᐅᕝᕙᓘᓐᓃᑦ ᓄᓇᒥᒃ ᐊᑐᕐᓂᐊᕐᓂᕐᒧᑦ ᐅᕝᕙᓘᓐᓃᑦ ᐃᓂᓕᐅᕆᓂᕐᒧᑦ ᐊᓯᐊᙳᕈᖕᓇᖅᑐᓂᒃ. 

ᓄᓇᕗᒻᒥ ᒐᕙᒪᒃᑯᑦ ᐃᓱᒫᓘᑎᖃᐃᓐᓇᖅᑐᑦ ᓱᓕ ᐃᓗᐃᑦᑑᖓᔪᒥᒃ ᑎᑎᕋᖅᓯᒪᔪᑦ ᑕᐃᒪᐅᔪᓗᒃᑖᑦ ᐱᓕᕆᐊᕐᓄᑦ 
ᐃᖢᐃᓗᑕᐅᖕᒪᑦ. ᑎᑎᕋᖅᓯᒪᔪᖃᕐᓂᐊᕐᓗᓂ ᐱᓕᕆᐊᓗᒃᑖᓂᒃ ᐊᒻᒪᓗ ᖃᓄᐃᓕᐅᕐᓂᐅᔪᓂᒃ ᑭᒡᓕᖃᖅᑐᒃᑯᑦ 
ᐊᑐᖅᑕᐅᓂᕐᒧᑦ ᐃᓂᐅᔪᓂᒃ ᐅᓗᕆᐊᓇᕐᓂᖃᖅᑐᖅ ᐱᓕᕆᐊᖅ ᑎᑎᕋᖅᓯᒪᙱᑦᑐᑦ ᐱᔭᐅᖏᑐᐃᓐᓇᓚᐅᕐᒪᖓᑦ 
ᐅᕝᕙᓘᓐᓃᑦ ᐊᓯᐊᙳᕐᓂᖓᓄᑦ ᓄᓇ ᐃᓂᓕᐅᖅᑕᐅᓂᐊᖅᐸᑦ. ᑎᑎᕋᖅᓯᒪᔪᓗᒃᑖᑦ ᑕᐃᒪᐅᔪᑦ ᐱᔪᖕᓇᐅᑎᒋᔭᐅᔪᑦ 
(ᐃᓚᐅᑉᓗᑎᒃ ᖃᓄᐃᖓᓂᒃᑯᑦ ᐊᒻᒪᓗ ᐊᑯᑉᓕᖅᓯᒪᔪᒃᑯᑦ ᐊᑐᕐᓂᕐᒧᑦ ᐃᓂᓕᐅᖅᓯᒪᔪᓂᒃ) ᑕᑭᔫᓇᔭᖅᑐᖅ, 
ᐊᐅᓚᑦᑎᕆᐊᖏᓪᓗᓂ ᐊᒻᒪᓗ ᐊᔪᕐᓇᕐᓗᓂ ᐱᓕᕆᐊᕆᓂᐊᕐᓗᒍ. ᐊᐅᓚᑦᑎᓂᖅ ᑕᐃᒪᓐᓇᐃᑦᑐᒥᒃ ᑎᑎᕋᖅᓯᒪᔪᒥᒃ 
ᓄᓇᕗᑦ ᐸᕐᓇᐃᔨᒃᑯᓐᓄᑦ ᐊᒃᓱᕈᕐᓇᖅᑑᔪᖕᓇᖅᑐᖅ ᑲᒪᒋᓂᐊᕐᓗᒋᑦ ᐊᓯᐊᙳᖃᑦᑕᕐᓂᒃᑯᑦ ᐃᓂᓕᐅᖅᑕᐅᔪᑦ ᐊᒻᒪᓗ 
ᓄᖅᖃᖓᓂᖃᖅᑎᑦᑎᔪᖕᓇᖅᑐᖅ ᐱᔭᕆᐊᖃᙱᑦᑐᓂᒃ ᐊᒻᒪᓗ ᓇᓚᐅᑦᑎᓯᒪᙱᓪᓗᑎᒃ. 

ᐱᒻᒪᕆᐅᓂᖓ ᓄᓇᐅᑉ ᐅᕝᕙᓘᓐᓃᑦ ᐱᓕᕆᐊᑉ ᐱᔾᔪᑎᖃᖅᑐᖅ ᐊᔪᙱᓪᓗᓂ ᐱᓕᕆᐊᕐᒧᐊᕐᓂᖅ/ᖃᓄᐃᓕᐅᕐᓂᐅᔪᒧᑦ 
ᐊᒻᒪᓗ ᐊᔪᙱᓐᓂᒃᑯᑦ ᐱᕙᓪᓕᐊᓂᖃᑦᑎᐊᕐᓗᒍ ᐱᓕᕆᐊᖅ. ᐱᓕᕆᐊᕐᒥᑦ ᕿᒪᐃᓗᓂ ᐊᒃᑐᖅᓯᔪᖕᓇᖅᑐᖅ 
ᐱᒻᒪᕆᐅᓂᖓᑕ ᓄᓇᐅᑉ ᐊᒻᒪᓗ ᐊᔪᙱᑦᑐᒃᑯᑦ ᐱᕙᓪᓕᐊᓂᕐᒧᑦ, ᒐᕙᒪᒃᑯᓐᓄᑦ ᐱᔭᐅᓗᓂ ᓄᓇ. ᐱᒋᔭᐅᔪᖅ 
ᒐᕙᒪᒃᑯᓐᓄᑦ ᐱᔭᐅᔪᖕᓇᖅᑐᖅ ᐱᔭᐅᔪᒪᙱᑦᑐᒥᒃ ᐱᔭᕆᐊᖃᕐᓗᓂ ᐊᑭᓕᖅᑕᐅᓂᕐᒧᑦ. 
 
ᑕᐃᒪᐅᔪᑦ ᐱᔪᖕᓇᐅᑎᒋᔭᐅᔪᑦ ᐊᒻᒪᓗ ᐱᔪᒪᓂᕆᔭᐅᔪᑦ ᒪᓕᒐᒃᑯᑦ ᐱᔭᐅᓯᒪᔪᑦ ᑲᔪᓯᔪᖕᓇᖅᑎᑕᐅᔪᑦ ᐊᔾᔨᒌᙱᑦᑐᒃᑯᑦ 
ᐱᕙᓪᓕᐊᓂᒃᑯᑦ, ᒪᓕᒡᓗᒍ NuPPAA ᐊᒻᒪᓗ ᐱᔾᔪᑕᐅᔪᖅ ᒪᓕᒐᓕᕆᓂᕐᒧᑦ ᐊᒻᒪᓗ ᑐᑭᐅᔪᑦ ᐊᒻᒪᓗ 
ᖃᓄᐃᖓᔭᕆᐊᖃᕐᓂᐅᔪᑦ ᐊᖏᔫᑉᓗᑎᒃ ᐋᖅᕿᒋᐊᖅᓯᓂᐅᔪᑦ ᑕᐃᒪᐅᔪᒧᑦ ᐱᔪᖕᓇᐅᑎᒧᑦ ᑐᒃᓯᕋᐅᑕᐅᔪᑦ.  
 
ᑕᐃᒪᓐᓇᒧᑦ, ᐃᓂᖃᖅᑎᓐᓂᐊᕐᓗᒍ ᐱᔭᐅᔭᕆᐊᓕᒃ ᐱᔪᖕᓇᐅᑎ ᓈᒻᒪᒃᑐᒃᑯᑦ ᐱᕙᓪᓕᐊᓂᕐᒧᑦ ᐃᓚᐅᑉᓗᑎᒃ 
ᐱᔭᐅᔪᖕᓇᕐᓂᖓ ᐱᔪᖕᓇᐅᑎᐅᔪᒧᑦ, ᓄᓇᕗᒻᒥ ᒐᕙᒪᒃᑯᑦ ᓄᓇᒥᒃ ᐊᑐᕐᓂᕐᒧᑦ ᐱᔾᔪᑎᖃᖅᑐᖅ ᑕᐃᒪᐅᔪᑦ 
ᐱᔪᖕᓇᐅᑎᓄᑦ ᐊᔪᙱᑎᑕᐅᖁᔭᖓᑦ ᐊᔪᖅᑎᑕᐅᔪᓂᐅᒐᓗᐊᖅ, ᐃᓚᐅᑉᓗᑎᒃ ᐃᓚᒋᔭᐅᔪᑦ ᐊᑐᕐᓂᕐᒧᑦ ᐊᒻᒪᓗ 
ᐊᑉᖁᑎᓄᑦ ᐅᖓᑖᓅᖅᑐᑦ ᐃᓂᓕᐅᖅᓯᒪᔪᖅ ᐱᔪᖕᓇᐅᑎᒧᑦ. 

ᐋᖅᕿᒋᐊᖅᓯᓂᐅᖁᔭᐅᔪᑦ 

ᑕᐃᒪᐅᔪᑦ ᐱᔪᖕᓇᐅᑎᒋᔭᐅᔪᑦ ᐊᔪᙱᑎᑕᐅᔭᕆᐊᖃᖅᑐᑦ ᑲᔪᓯᔪᖕᓇᕐᓂᕐᒧᑦ ᐊᔾᔨᒌᙱᑦᑐᑦ ᐱᕙᓪᓕᐊᓂᐅᔪᓄᑦ, 
ᒪᓕᒡᓗᒍ ᒪᓕᒐᖅ. 2021 DNLUP ᐋᖅᕿᒋᐊᖅᑕᐅᔭᕆᐊᖃᖅᑐᖅ ᒪᓕᖕᓂᐊᕐᓗᓂ NuPPAA-ᒥᑦ ᐊᒻᒪᓗ 
ᓇᓗᓇᐃᕐᓂᐊᕐᓗᓂ ᑕᐃᒪᐅᔪᓗᒃᑖᑦ ᐱᔪᖕᓇᐅᑎᒋᔭᐅᔪᑦ ᐃᒃᐱᒍᓱᒡᕕᐊᓂᐊᕐᒪᑕ. ᐃᓚᖏᑦ ᐃᒪᓐᓈᖅᑑᑕᐅᔪᑦ 
ᐊᑖᓃᑦᑐᑦ.  
 

1. ᐋᖅᕿᒋᐊᕐᓗᒍ ᐊᑐᖅᑕᐅᔪᖅ ᑎᑎᕋᖅᓯᒪᔪᓄᑦ ᑕᐃᒪᐅᔪᑦ ᐱᔪᖕᓇᐅᑎᒋᔭᐅᔪᓄᑦ ᐸᕐᓇᐅᑎᒥᑦ (ᑎᑎᖅᖃᒧᑦ 
ᐃᓚᓕᐅᑎᓯᒪᔪᖅ A) ᐃᒪᓐᓇᐃᓐᓂᐊᕐᓗᓂ: 

a. ᑕᐃᒪᐅᔪᓗᒃᑖᑦ ᐱᔪᖕᓇᐅᑎᒋᔭᐅᔪᑦ ᒥᐊᓂᕆᔭᐅᓗᑎᒃ (52-ᑐᐃᓐᓇᐅᖏᑦᑐᑦ ᑎᑎᕋᖅᓯᒪᑦ 2021 
DNLUP-ᒥᑦ), ᐊᒻᒪᓗ 

b. ᓯᕗᓂᒃᓴᒥᑦ ᐊᓯᐊᙳᖅᑐᑦ ᓄᓇᒥᒃ ᐊᑐᕐᓂᕐᒧᑦ ᐃᓂᓕᐅᖅᓯᒪᔪᓄᑦ (ᐸᕐᓇᐅᑎᒥᒃ ᐋᖅᕿᒋᐊᖅᓯᓂᒃᑯᑦ) 
ᐃᓂᖃᖅᑎᓪᓗᒋᑦ ᑕᐃᒪᐅᔪᑦ ᐱᔪᖕᓇᐅᑎᒋᔭᐅᔪᑦ (ᐃᓚᐅᓗᒋᑦ ᐃᓂᐅᔪᓃᑦᑐᑦ ᒫᓐᓇᐅᔪᖅ 
ᐃᓂᓕᐅᖅᑕᐅᓯᒪᙱᑦᑐᑦ ᑭᒡᓕᖃᖅᑐᒃᑯᑦ ᓄᓇᒥᒃ ᐊᑐᕐᓂᕐᒧᑦ ᐃᓂᐅᔪᑦ)  

2. ᐃᓚᓯᓗᓂ ᐊᑐᐊᒐᒥᒃ ᐊᑐᖅᑕᐅᓂᐊᖅᑐᒥᒃ ᐸᕐᓇᐅᑎᒧᑦ ᑕᐃᒪᐅᔪᑦ ᐱᔪᖕᓇᐅᑎᖃᖅᑐᓂᒃ 
ᐃᓕᑕᕆᔭᐅᔪᖕᓇᕐᓂᐊᕐᓗᑎᒃ ᑕᐃᒪᐅᔪᑦ ᐱᔪᖕᓇᐅᑎᖃᕐᓂᕐᒧᑦ (ᐃᓚᐅᖏᑦᑐᑦ ᐊᔪᖅᑎᑕᐅᓂᕐᒧᑦ 
ᑭᒡᓕᖃᖅᑐᒃᑯᑦ ᓄᓇᒥᒃ ᐊᑐᕐᓂᕐᒧᑦ ᐃᓂᓕᐅᖅᑕᐅᓂᕐᒧᑦ). ᑐᒃᓯᕋᐅᑎᓕᐊᖑᔪᒥᑦ ᐃᓚᐅᔭᕆᐊᖃᖅᑐᑦ: 

a. ᕿᒥᕐᕈᔭᐅᓂᖓ ᐱᔭᕆᐊᖃᖅᑐᑦ ᑎᑎᖅᖃᐅᑏᑦ ᖃᐅᔨᓐᓇᐅᑎᐅᑉᓗᑎᒃ (ᐱᔪᖕᓇᖅᑎᑦᑎᔾᔪᑏᑦ ᐳᒥᑦ, 
ᓚᐃᓴᓐᓰᑦ ᑕᒪᒃᑯᐊᕋᓗᐃᑦ ᑐᓂᔭᐅᔪᑦ ᓄᓇᕗᑦ ᑐᙵᕕᒃᑯᓐᓂᑦ ᐅᕝᕙᓘᓐᓃᑦ ᑲᓇᑕᒥᑦ ᒐᕙᒪᒃᑯᓐᓂᑦ 
ᐸᕐᓇᐅᑎ ᓈᒻᒪᒋᔭᐅᓂᐊᓵᖅᑎᓪᓗᒍ ᐅᕝᕙᓘᓐᓃᑦ ᐋᖅᕿᒋᐊᖅᑕᐅᓂᐊᓵᖅᑎᓪᓗᒍ) ᓄᓇᕗᒻᒥ 
ᐸᕐᓇᐃᔨᒃᑯᓐᓄᑦ  

3. ᐊᔪᙱᑎᓪᓗᒋᑦ ᓄᓇᒥᒃ ᐊᑐᕐᓂᕐᒧᑦ ᐃᓚᒋᔭᐅᔪᓂᒃ ᑕᐃᒪᐅᔪᑦ ᐱᔪᖕᓇᐅᑎᒋᔭᐅᔪᓄᑦ 
ᐃᓱᒪᒃᓴᖅᓯᐅᕈᑕᐅᓂᐊᕐᓗᑎᒃ ᓈᒻᒪᒋᔭᐅᓂᕐᒧᑦ, ᖃᓄᐃᖓᔭᕆᐊᖃᕐᓂᖃᕐᓗᑎᒃ, ᐃᒪᓐᓇᐅᒐᓗᐊᖅᐸᓪᓘᓐᓃᑦ: 

a. ᓯᓚᑖᓃᑦᑐᖅ ᐃᓂᐅᔫᑉ ᑕᐃᒪᐅᔪᑦ ᐱᔪᖕᓇᐅᑎᒧᑦ 
b. ᐊᑉᖁᑎ 
c. ᐊᔪᖅᑎᑕᐅᔪᑦ ᓄᓇᒥᒃ ᐊᑐᓂᕐᒧᑦ ᐃᓂᓕᐅᖅᓯᒪᔪᒧᑦ.  

4. ᐃᓚᓯᓗᓂ ᐊᑐᐊᒐᒥᒃ ᐊᑐᖅᑕᐅᓂᐊᖅᑐᖅ ᐃᓱᓕᑎᑕᐅᓂᖓ ᐊᑐᙱᑎᑕᐅᓂᕐᒧᑦ ᑕᐃᒪᐅᔪᑦ 
ᐱᔪᖕᓇᐅᑎᓄᑦ (ᐱᓗᐊᖅᑐᒥᑦ ᐊᑐᙱᑎᑕᐅᔪᑦ ᑭᒡᓕᖃᖅᑎᑦᑎᓂᕐᒧᑦ ᑭᒡᓕᖃᖅᑐᒃᑯᑦ ᓄᓇᒥᒃ ᐊᑐᕐᓂᕐᒧᑦ 
ᐃᓂᓕᐅᖅᓯᒪᔪᒥᒃ) ᑕᐃᒪᐅᔪᑦ ᐱᔪᖕᓇᐅᑏᑦ ᐊᑐᕈᖕᓃᖅᐸᑕ, ᐅᕝᕙᓘᓐᓃᑦ ᐃᓚᒋᔭᐅᔪᓂᒃ ᓄᓇᒥᒃ ᐊᑐᕐᓂᕐᒧᑦ 
ᐊᑐᕈᖕᓃᖅᑎᑕᐅᒃᐸᑦ.  

 
 
 

GN-2023-04: ᒥᑦᑕᕐᕕᖃᕐᕕᐅᔪᑦ 

ᐱᓕᕆᕝᕕᒃ  EDT 

ᐱᔾᔪᑎᑕᐅᔪᖅ/ 

ᐅᖃᐅᓯᐅᔪᖅ 

ᐱᑕᖃᙱᑦᑐᑦ ᐃᖏᕐᕋᔭᖕᓂᕐᒧᑦ ᐃᓚᒋᔭᐅᔪᑦ - ᒥᑦᑕᕐᕕᖃᕐᕕᐅᔪᑦ 

ᖃᐅᔨᒋᐊᕐᕕᐅᔪᖕᓇᖅᑐᑦ • 2021 DNLUP, ᐊᕕᒃᑐᖅᓯᒪᔪᖅ 4.8 

ᓇᐃᓈᖅᓯᒪᔪᑦ ᖃᐅᔨᔭᐅᔪᓂᑦ 

ᒥᑦᑕᕐᕕᖃᕐᕕᒃ ᐊᐅᓱᐃᑦᑐᒥᑦ ᐱᑕᖃᙱᑦᑐᖅ ᓄᓇᙳᐊᒥᑦ B2.10 ᐸᕐᓇᐅᑎᒥᑦ. 

ᕿᒥᕐᕈᔫᑉ ᐅᖃᐅᓯᖏᑦ ᐊᒻᒪᓗ ᐃᑲᔪᖅᑐᑦ ᖃᓄᐃᓕᐅᕈᑕᐅᔪᒧᑦ 

DNLUP, ᐃᓚᒋᔭᐅᔪᖅ 4.8-uᑦ, ᐅᖃᖅᓯᒪᔪᖅ ᐃᒪᓐᓇ 
 

“ᓄᓇᕗᒻᒥᑦ ᓄᓇᓕᓗᒃᑖᑦ ᐊᑐᖃᑦᑕᖅᑐᑦ ᖃᖓᑕᓲᓂᒃ ᐊᒻᒪᓗ ᐅᒥᐊᕐᔪᒃᑯᑦ ᐱᖁᑏᑦ 
ᐊᒡᔭᖅᑕᐅᓂᖏᓐᓂᒃ ᑕᒪᓗᒃᑖᕐᒧᑦ ᐃᖏᕐᕋᔭᖕᓂᕐᒧᑦ ᐱᔭᕆᐊᓕᖏᓐᓄᑦ. ᒥᑦᑕᕐᕕᖃᕐᕕᐅᔪᑦ 

ᐱᒻᒪᕆᐅᔪᑦ ᓄᓇᓕᖕᓄᑦ, ᐊᒻᒪᓗ ᒐᕙᒪᑐᖃᒃᑯᓐᓂᑦ ᒪᓕᒐᕋᓛᖅᑕᖃᖅᑐᖅ ᐊᐅᓚᑦᑎᓂᕐᒧᑦ ᓄᓇᒥᒃ 
ᐊᑐᕐᓂᕐᒧᑦ ᑕᒪᒃᑯᓄᙵ ᐃᓂᐅᔪᓄᑦ.” 

 
ᐊᒻᒪᓗ, ᓄᓇᙳᐊᖅ B2.10 ᒥᑦᑕᕐᕕᖃᕐᕕᐅᔪᑦ, ᐃᓕᑕᖅᓯᔪᑦ ᒥᑦᑕᕐᕕᖃᕐᕕᐅᔪᓂᑦ ᓄᓇᕗᒻᒥ ᐊᒻᒪᓗ 

ᐃᓂᓕᐅᖅᑕᐅᑉᓗᑎᒃ ᐱᒻᒪᕆᐅᒋᔭᐅᔪᑦ ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ ᐃᓚᒋᔭᐅᔪᓄᑦ (VSEC). ᓄᓇᕗᒻᒥ ᒐᕙᒪᒃᑯᑦ 

ᐅᖃᖅᑐᑦ ᐊᐅᓱᐃᑦᑐᖅ ᑎᑎᕋᖅᓯᒪᙱᑦᑐᖅ ᑎᑎᕋᖅᓯᒪᔪᓂᑦ ᐊᒻᒪᓗ ᐃᓚᔭᐅᔭᕆᐊᖃᖅᑐᖅ. 

ᐋᖅᕿᒋᐊᖅᓯᓂᐅᖁᔭᐅᔪᑦ 

ᓄᓇᕗᒻᒥ ᒐᕙᒪᒃᑯᑦ ᒥᑦᑕᕐᕕᖃᕐᕕᒃ ᐊᐅᓱᐃᑦᑐᒥᑦ (YGZ) ᐃᓚᔭᐅᓗᓂ ᓄᓇᙳᐊᖅ B2.10-ᒧᑦ ᐃᓕᑕᕆᔭᐅᓂᖓᓄᑦ 
ᒥᑦᑕᕐᕕᖃᕐᕕᐅᖕᒪᑦ ᑕᐃᒪᓐᓇᓗ ᐃᓂᓕᐅᖅᑕᐅᓗᓂ ᐱᒻᒪᕆᐅᒋᔭᐅᔪᑦ ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ 
ᐃᓚᒋᔭᐅᔪᓄᑦ (VSEC). 

 

GN-2023-05: ᐳᓚᕋᖅᑐᓕᕆᓂᖅ 

ᐱᓕᕆᕝᕕᒃ  EDT 

ᐱᔾᔪᑎᑕᐅᔪᖅ/ 

ᐅᖃᐅᓯᐅᔪᖅ 

ᐳᓚᕋᖅᑐᓕᕆᓂᖅ ᐃᓱᒪᒃᓴᖅᓯᐅᕈᑕᐅᓂᖓ ᐸᕐᓇᐅᑎᒥᑦ 

ᖃᐅᔨᒋᐊᕐᕕᐅᔪᖕᓇᖅᑐᑦ • 2021 DNLUP, ᐅᖃᓕᒫᒐᐅᑉ ᐊᕕᒃᑐᖅᓯᒪᓂᖓ 5 
• ᓄᓇᓕᖕᒥᙶᖅᑐᓂᑦ ᑕᑯᔭᒃᓴᐅᑏᑦ, ᒥᑦᑎᒪᑕᓕᖕᒥᑦ ᑲᑎᒪᓂᖅ, ᐅᑭᐅᓖᑦ (ᐅᒃᑑᐱᕆ) 

24-27, 2022 
• ᓄᓇᕗᒻᒥ ᐳᓚᕋᖅᑐᓕᕆᓂᕐᒧᑦ ᐱᖁᔭᖅ 
• ᓄᓇᕗᒻᒥ ᐃᒪᒃᑯᑦ ᐳᓚᕋᖅᑐᓕᕆᓂᕐᒧᑦ ᒪᓕᒐᕋᓛᑦ 

ᓇᐃᓈᖅᓯᒪᔪᑦ ᖃᐅᔨᔭᐅᔪᓂᑦ  

ᐃᓱᒪᒃᓴᖅᓯᐅᕈᑎ ᐳᓚᕋᖅᑐᓕᕆᓂᖅ ᐱᑕᖃᙱᑦᑐᖅ ᐅᖃᓕᒫᒐᐅᑉ ᐊᕕᒃᑐᖅᓯᒪᓂᖓ 5 2021 DNLUP-ᒥᑦ. 

ᕿᒥᕐᕈᔫᑉ ᐅᖃᐅᓯᖏᑦ ᐊᒻᒪᓗ ᐃᑲᔪᖅᑐᑦ ᖃᓄᐃᓕᐅᕈᑕᐅᔪᒧᑦ 

ᑐᓵᓚᐅᕐᓂᕆᔭᕗᑦ 2022-ᒥᑦ ᑲᑎᒪᓃᑦ, ᐱᓗᐊᖅᑐᒥᑦ ᒥᑦᑎᒪᑕᓕᖕᒥᑦ, ᐃᓱᒫᓘᑎᑕᖃᖅᑐᖅ ᐃᓄᖕᓂᑦ ᐅᓯᖃᑦᑕᖅᑐᑦ 
ᐅᒥᐊᕐᔪᐊᓄᑦ ᐊᒻᒪᓗ ᒥᑭᔪᑦ ᐅᒥᐊᕐᓄᑦ.  

ᐃᓄᖕᓂᑦ ᐅᓯᖃᑦᑕᖅᑐᑦ ᐅᒥᐊᕐᔪᐊᑦ ᒪᓕᒋᐊᖃᖅᑎᑕᐅᔪᑦ ᐊᑐᖅᑐᒥᒃ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᑦ ᐊᒻᒪᓗ 
ᓱᓇᑐᐃᓐᓇᓂᒃ ᓄᑖᑦ ᐊᐅᓛᖅᑎᑦᑎᔩᑦ ᐅᕝᕙᓘᓐᓃᑦ ᐊᖏᔪᒥᒃ ᐊᓯᐊᙳᖅᑐᓂᒃ ᑕᐃᒪᐅᔪᑦ ᐊᑉᖁᑎᒋᔭᐅᔪᓄᑦ 
ᕿᒥᕐᕈᔭᐅᔭᕆᐊᖃᖃᑦᑕᖅᑐᑦ ᐊᕙᑎᓕᕆᔨᒃᑯᓐᓄᑦ. ᑕᒪᓐᓇ ᐅᖃᐅᓯᐅᓯᒪᙱᑦᑐᖅ 2021 DNLUP-ᒥᑦ. 
 
ᓇᓗᓇᖅᑐᖅ ᖃᓄᖅ ᓄᓇᕗᒻᒧᑦ ᐸᕐᓇᐃᔨᒃᑯᑦ ᖃᐅᔨᓇᔭᕐᒪᖔᑕ ᒪᓕᖕᓂᕐᒧᑦ ᐱᔾᔪᑎᖃᖅᑐᓂᒃ ᐃᓄᖕᓂᑦ ᐅᓯᖃᑦᑕᖅᑐᑦ 

ᐅᒥᐊᕐᔪᐊᓂᑦ ᐊᒻᒪᓗ ᓱᓇᑐᐃᓐᓇᓂᒃ ᐊᔪᖅᑎᑦᑎᓂᖃᕐᓂᐊᕐᒪᖔᑦ, ᖃᓄᐃᖓᔭᕆᐊᖃᕐᓂᐅᔪᓂᒃ ᐅᕝᕙᓘᓐᓃᑦ 

ᐸᕐᓇᐅᑎᒥᑦ ᐱᔭᕆᐊᖃᕐᓂᐅᔪᓂᒃ ᐅᒥᐊᕐᔪᐊᓄᑦ ᐃᓄᖕᓂᑦ ᐅᓯᔪᓄᑦ. 

ᐊᑐᓕᖁᔭᐅᔪᑦ 

ᓄᓇᕗᒻᒥ ᒐᕙᒪᒃᑯᑦ ᐃᓱᒪᒋᔭᐅᖁᔭᖏᑦ ᐃᓱᒫᓘᑕᐅᔪᑦ ᓴᖅᕿᑕᐅᓚᐅᖅᑐᑦ ᐳᓚᕋᖅᑐᓕᕆᓂᕐᒧᑦ 
ᐊᒃᑐᖅᓯᓂᖃᙱᓪᓗᑎᒃ ᐱᔭᕆᐊᖃᙱᑦᑐᓂᒃ ᓄᓇᕗᒻᒥᑦ ᐳᓚᕋᖅᑐᓂᑦ ᐱᕈᖅᐸᓪᓕᐊᓂᕐᒥᑦ ᐊᒻᒪᓗ 
ᐃᑲᔫᑕᐅᔪᖕᓇᖅᑐᓂᒃ ᐳᓚᕋᖅᑐᓕᕆᓂᕐᒥᑦ ᐱᔪᓂᒃ. 
 
ᓄᓇᕗᒻᒥ ᒐᕙᒪᒃᑯᑦ ᐃᓚᐅᖁᔭᖓᑦ ᐳᓚᕋᖅᑐᓕᕆᓂᖅ ᐅᖃᓕᒫᒐᐅᑉ ᐊᕕᒃᑐᖅᓯᒪᓂᖓ 5-ᒥᑦ: ᐃᑲᔪᖅᑐᐃᔪᑦ 
ᐊᔪᙱᓐᓂᒃᑯᑦ ᐱᕈᖅᐸᓪᓕᐊᓂᕐᒥᒃ ᐱᕙᓪᓕᐊᓂᖃᕐᓗᓂ. ᑖᒻᓇ ᐸᕐᓇᐅᑎ ᐊᔾᔨᒌᖕᓂᖃᕆᐊᖃᖅᑐᖅ ᓄᓇᕗᒻᒥ 
ᐳᓚᕋᖅᑐᓕᕆᓂᕐᒧᑦ ᐱᖁᔭᕐᒧᑦ ᐊᒻᒪᓗ ᓄᓇᕗᒻᒥ ᐃᒪᒃᑯᑦ ᐳᓚᕋᖅᑐᓕᕆᓂᕐᒧᑦ ᒪᓕᒐᕋᓛᓂᑦ. 

 

 

GN-2023-06: ᐱᖅᑯᓯᕆᔭᐅᔪᒃᑯᑦ ᐱᕝᕕᐅᖃᑦᑕᖅᑐᑦ 

ᐱᓕᕆᕝᕕᒃ  EDT 

ᐱᔾᔪᑎᑕᐅᔪᖅ/ 

ᐅᖃᐅᓯᐅᔪᖅ 

ᐱᖅᖁᓯᒃᑯᑦ ᐱᕝᕕᐅᖃᑦᑕᖅᑐᑦ - ᐅᒃᑯᓯᒃᓴᖅᑕᓖᑦ 

ᖃᐅᔨᒋᐊᕐᕕᐅᔪᖕᓇᖅᑐᑦ • 2021 DNLUP, ᐅᖃᓕᒫᒐᐅᑉ ᐊᕕᒃᑐᖅᓯᒪᓂᖓ 5 
• ᐱᕙᓪᓕᐊᔪᓕᕆᔨᒃᑯᑦ, ᓄᓇᕗᒻᒥ ᒐᕙᒪᒃᑯᑦ, ᓴᓇᙳᐊᖅᑐᓕᕆᔨᒃᑯᑦ ᐊᒻᒪᓗ 

ᐱᖅᖁᓯᓕᕆᔨᒃᑯᑦ: 
1>https://gov.nu.ca/edt/information/overviewcontact-information-
arts-culture  

• ᓄᓇᕗᒻᒧ ᐊᖏᖃᑎᒌᒍᑎ, ᑎᑎᖅᖃᖅ 19 

ᓇᐃᓈᖅᓯᒪᔪᑦ ᖃᐅᔨᔭᐅᔪᓂᑦ 

ᐱᖅᖁᓯᒃᑯᑦ ᐱᕝᕕᐅᖃᑦᑕᖅᑐᑦ ᐱᑕᖃᙱᑦᑐᑦ ᐅᖃᓕᒫᒐᐅᑉ ᐊᕕᒃᑐᖅᓯᒪᓂᖓ 5-ᒥᑦ 2021 DNLUP-ᒥᑦ. 

ᕿᒥᕐᕈᔫᑉ ᐅᖃᐅᓯᖏᑦ ᐊᒻᒪᓗ ᐃᑲᔪᖅᑐᑦ ᖃᓄᐃᓕᐅᕈᑕᐅᔪᒧᑦ 

ᐱᖅᖁᓯᒃᑯᑦ ᐱᕝᕕᐅᖃᑦᑕᖅᑐᑦ, ᓲᕐᓗ ᐅᒃᑯᓯᒃᓴᐃᑦ, ᐱᒻᒪᕆᐅᔪᑦ ᐃᓚᒋᔭᐅᑉᓗᑎᒃ ᐱᖅᖁᓯᕐᒧᑦ ᐊᒻᒪᓗ ᐱᕈᖅᐸᓪᓕᐊᓂᕐᒧᑦ 
ᐃᓄᖕᓄᑦ ᐊᒻᒪᓗ ᓄᓇᕗᒻᒥᐅᓄᑦ. ᑕᑯᔭᐅᔪᖕᓇᖅᑐᑦ ᓴᓇᙳᐊᖅᑕᐅᓯᒪᔪᑦ ᐃᑲᔪᐃᖃᑦᑕᖅᑐᑦ $33 ᒥᓕᔭᓐᓂᒃ 
ᐊᕐᕌᒍᑕᒫᒃᑯᑦ ᓄᓇᕗᑦ ᐱᕈᖅᐸᓪᓕᐊᓂᖓᓄᑦ ᐊᒻᒪᓗ ᓇᓚᐅᑦᑖᖅᑐᑦ 3,000 ᓄᓇᕗᒻᒥᐅᑕᐃᑦ ᐃᓚᖓᓂᑦ 
ᑮᓇᐅᔭᓕᐅᖃᑦᑕᖅᑐᑦ ᓂᐅᕕᖅᑕᐅᓂᖏᓐᓄᑦ ᓴᓇᙳᐊᖅᑕᖏᑦ.   
 
ᑎᑎᖅᖃᖅ 19, ᐊᕕᒃᓯᒪᓂᖓ 9 ᓄᓇᕗᒻᒧᑦ ᐊᖏᖃᑎᒌᒍᑐᒥᑦ ᒥᐊᓂᖅᓯᔪᖅ ᐃᓄᐃᑦ ᐱᔪᖕᓇᐅᑎᖏᓐᓂᑦ 
ᓴᓇᙳᐊᖃᑦᑕᕐᓂᕐᒧᑦ ᐅᒃᑯᓯᒃᓴᓂᒃ, ᑕᒪᐃᓐᓂᑦ ᐊᖏᓂᖅᓴᐅᔪᒥᑦ ᓄᓇᐃᔭᐃᓂᕐᒥᑦ ᐊᒻᒪᓗ ᒥᑭᓂᖅᓴᒥᑦ 
ᐱᔭᐅᖃᑦᑕᕐᓂᖏᑦ ᐊᑕᐅᓯᖅ ᐃᓄᖕᒧᑦ. NLUP ᐊᔾᔨᒋᔭᕆᐊᖃᖅᑕᖓ ᓄᓇᕗᒻᒧᑦ ᐊᖏᖃᑎᒋᒍᑎᒧᑦ ᐊᒻᒪᓗ 
ᐱᔭᐅᔪᖕᓇᕐᓗᑎᒃ ᐅᒃᑯᓯᒃᓴᖃᖅᑐᑦ. 
 
ᓄᓇᕗᒻᒥ ᒐᕙᒪᒃᑯᑦ ᐊᑐᓕᖅᑎᑦᑎᓚᐅᖅᑐᑦ ᓄᓇᕗᒻᒥ ᐅᒃᑯᓯᒃᓴᖅᑕᓕᖕᓂᑦ ᕿᒥᕐᕈᓂᕐᒧᑦ ᑐᕌᖓᔪᒥᒃ ᐊᑯᓐᓂᖓᓂᑦ 

2010 ᐊᒻᒪᓗ 2014, ᑎᑎᕋᐃᑉᓗᑎᒃ ᑐᑭᓯᐅᒪᔾᔪᑎᓂᒃ ᖃᐅᔨᒪᔭᐅᔪᓂᒃ ᐱᑕᓕᖕᓂᑦ ᐊᒻᒪᓗ ᑲᑎᑦᑎᕝᕕᐅᖃᑦᑕᖅᑐᓂᒃ, 

ᐊᒻᒪᓗ ᕿᒥᕐᕈᑉᓗᒋᑦ ᓄᑖᓂᒃ ᐱᑕᖃᑐᐃᓐᓇᕆᐊᓕᖕᓂᑦ. ᖃᐅᔨᒪᔭᐅᔪᑦ ᐃᓂᐅᔪᑦ ᐅᒃᑯᓯᒃᓴᒃᑕᓖᑦ ᐃᓚᐅᔪᑦ ᑎᑎᖅᖃᒧᑦ 

ᐃᓚᓕᐅᑎᓯᒪᔪᖅ 2-ᒥᑦ ᓄᓇᕗᒻᒥ ᒐᕙᒪᒃᑯᑦ ᑐᓂᔭᖏᓐᓄᑦ. 

ᐊᑐᓕᖁᔭᐅᔪᑦ 

ᓄᓇᕗᒻᒥ ᒐᕙᒪᒃᑯᑦ ᐅᒃᑯᓯᒃᓴᖅᑕᓖᑦ ᐃᓚᐅᖁᔭᖏᑦ ᐅᖃᓕᒫᒐᐅᑉ ᐊᕕᒃᑐᖅᓯᒪᓂᖓ 5-ᒥᑦ ᓄᓇᕗᒻᒧᑦ ᓄᓇᒥᒃ 
ᐸᕐᓇᐅᑎᒥᑦ ᐊᒻᒪᓗ ᐃᓂᓕᐅᕐᓗᒍ ᐱᒻᒪᕆᐅᒋᔭᐅᔪᑦ ᐃᓄᐃᑦ-ᐱᕈᖅᐸᓪᓕᐊᓂᖏᓐᓄᑦ ᐃᓚᒋᔭᐅᔪᓄᑦ (VSEC). 
 
ᖃᓕᕇᖓᒃᐸᑕ ᐃᓂᓕᐅᖅᓯᒪᔪᓂᑦ, ᐊᒻᒪᓗ ᐊᔾᔨᒌᖕᓂᖃᖅᖢᑎᒃ ᓄᓇᕗᒻᒧᑦ ᐊᖏᖃᑎᒌᒍᑎᒥᑦ, ᐅᒃᑯᓯᒃᓴᐃᔭᐃᕝᕕᐅᔪᑦ 
ᑎᑭᖅᖃᐅᒪᔭᐅᔭᕆᐊᖃᖅᑐᑦ ᐊᒻᒪᓗ ᐊᑐᙱᓪᓗᑎᒃ ᓱᓇᑐᐃᓐᓇᓂᒃ ᐊᔪᖅᑎᑦᑎᓂᐅᔪᓂᒃ ᐊᒃᑐᖅᓯᓇᔭᖅᖢᑎᒃ 
ᐊᑐᖅᑕᐅᖃᑦᑕᕐᓂᖏᓐᓄᑦ. 

 

 

GN-2023-07: ᐅᒥᐊᕐᔪᐊᑦ ᐊᒡᔭᖅᑐᐃᔪᑦ ᐊᒻᒪᓗ ᐱᖁᑏᑦ 

ᐱᓕᕆᕝᕕᒃ  EDT 

ᐱᔾᔪᑎᑕᐅᔪᖅ/ 

ᐅᖃᐅᓯᐅᔪᖅ 

ᐅᒥᐊᕐᔪᐊᑦ ᐊᒡᔭᖅᑐᐃᔪᑦ ᐊᒻᒪᓗ ᐱᖁᑏᑦ - ᓄᓇᕗᒻᒥ ᐃᒃᓴᕐᕖᑦ 

ᖃᐅᔨᒋᐊᕐᕕᐅᔪᖕᓇᖅᑐᑦ • 2021 DNLUP, ᐊᕕᒃᑐᖅᓯᒪᔪᖅ 5.3.2 
• ᐃᖏᕐᕋᓯᓕᖅᑕ, ᓄᓇᕗᒻᒥ ᐃᖏᕐᕋᔭᒃᑐᓕᕆᓂᕐᒧᑦ ᖃᓄᖅᑑᕈᑎ, ᓄᓇᕗᒻᒥ ᒐᕙᒪᒃᑯᑦ 

• ᐅᒥᐊᕐᔪᐊᑦ ᐊᒡᔭᖅᑐᐃᔪᓄᑦ ᖃᓄᐃᓕᐅᖅᑎᑦᑎᓂᕐᒧᑦ ᒪᓕᒐᐃᑦ, ᐊᑕᐅᑦᑎᒃᑯᑦ 
ᑐᓂᓯᔪᑦ ᑲᓇᑕᒥᑦ ᒐᕙᒪᒃᑯᑦ, ᓄᓇᕗᑦ ᑐᙵᕕᒃᑯᑦ, ᐊᒻᒪᓗ ᓄᓇᕗᒻᒥ ᒐᕙᒪᒃᑯᑦ. 

ᓇᐃᓈᖅᓯᒪᔪᑦ ᖃᐅᔨᔭᐅᔪᓂᑦ 

ᐱᕙᓪᓕᐊᓂᖃᐃᓐᓇᖅᑐᑦ ᐃᒪᕐᒥᑦ ᐱᖁᑎᓂᒃ ᓄᓇᕗᒻᒥᑦ - ᐊᑕᐅᑦᑎᒃᑯᑦ ᐃᓚᐅᑉᓗᑎᒃ ᐱᕈᖅᐸᓪᓕᐊᓂᕐᒧᑦ 

ᐱᕙᓪᓕᐊᓂᖅ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ - ᑐᑭᖃᖅᑐᖅ ᑐᒃᓯᕋᐅᑎ ᐅᑭᐅᑉ ᐃᓚᖓᓂᑦ ᐃᓗᐊᓂᑦ 

ᑭᒡᓕᖃᖅᑎᑦᑎᓂᕐᓄᑦ ᐊᓯᖏᓐᓄᓪᓗ ᐱᓕᕆᐊᖑᔪᓄᑦ ᐱᔾᔪᑎᖃᖅᑐᑦ ᑭᒡᓕᖃᖅᑐᒃᑯᑦ ᐊᑐᕐᓂᕐᒧᑦ ᐊᒻᒪᓗ 

ᖃᓄᐃᖓᔭᕆᐊᖃᕐᓂᒃᑯᑦ ᐊᑐᕐᓂᕐᒧᑦ ᐃᓂᐅᔪᓂᒃ ᑐᑭᓯᓐᓇᑦᑎᐊᖅᑐᒃᑯᑦ ᑐᓴᖅᑎᑦᑎᔾᔪᑕᐅᔭᕆᐊᖃᖅᑐᑦ ᐊᒻᒪᓗ 

ᑭᒡᓕᖃᕐᓂᖅᓴᐅᖏᓪᓗᒋᑦ ᐱᔭᕆᐊᖃᕐᓂᐅᔪᒥᐅᖓᓂᑦ ᑎᑭᐅᑎᓂᐊᕐᓗᑎᒃ ᐱᔭᒃᓴᐅᑎᒋᔭᖏᓐᓄᑦ. 

ᕿᒥᕐᕈᔫᑉ ᐅᖃᐅᓯᖏᑦ ᐊᒻᒪᓗ ᐃᑲᔪᖅᑐᑦ ᖃᓄᐃᓕᐅᕈᑕᐅᔪᒧᑦ 

ᐅᒥᐊᕐᔪᐊᓕᕆᓂᖅ ᐱᒻᒪᕆᐅᔪᖅ ᐊᒡᔭᖅᑐᐃᓂᕐᒧᑦ ᓂᒋᖅᐸᓯᖓᓄᑦ ᑲᓇᑕᒥᑦ ᐊᒃᑐᐊᓂᕐᒧᑦ ᐊᒻᒪᓗ ᐱᖁᑏᑦ ᓄᓇᕗᒻᒥᑦ 

ᓄᓇᓕᖕᓄᐊᖅᑕᐅᖃᑦᑕᕐᓂᖏᓐᓄᑦ. 2021 DNLUP ᐃᓕᑕᖅᓯᔪᖅ ᐱᒻᒪᕆᐅᓂᖓᑕ ᐊᒥᐊᕐᔪᐊᑦ, ᐃᓚᐅᑉᓗᑎᒃ 

ᐃᒃᓴᕐᕖᑦ ᐊᓯᖏᓪᓗ ᐱᖁᑏᑦ (ᐃᓚᒋᔭᐅᔪᖅ 5.3.2). ᐃᓚᒋᔭᐅᔪᖅ, ᐃᓚᖏᑦ ᐃᓂᓕᐅᖅᑕᐅᓯᒪᔪᑦ ᐅᑭᐅᑉ ᐃᓚᖓᓂᑦ 

ᐃᓗᐊᓂᑦ ᑭᒡᓕᖃᖅᑎᑦᑎᔪᑦ ᐊᒻᒪᓗ ᐋᖅᕿᒃᓯᓂᕐᓂᒃ ᐅᒥᐊᕐᔪᒃᑯᑦ ᐊᒡᔭᖅᑐᐃᓂᕐᓄᑦ ᑭᓯᐊᓂ ᓇᓗᓇᐃᖅᑕᐅᓯᒪᔪᒃᑯᑦ 

ᐊᑐᙱᑎᑕᐅᒃᐸᑕ.  

 

ᐃᖃᓗᐃᑦ ᐃᒃᓴᕐᕕᖓ ᐱᐊᓂᒃᓯᒪᔪᖅ; ᕿᑭᖅᑕᕐᔪᐊᖅ ᑮᓇᐅᔭᖃᖅᑎᑕᐅᔪᖅ ᐊᒻᒪᓗ ᓴᓇᔭᐅᓂᐊᖅᑐᖅ ᖃᐃᔪᓂᑦ 

ᐅᑭᐅᓂᑦ. ᐊᑕᐅᓯᓪᓗᐊᖑᔪᑦ ᐃᒃᓴᕐᕖᑦ ᐊᑐᓂ ᑭᕙᓪᓕᕐᒥᑦ ᐊᒻᒪᓗ ᕿᑎᕐᒥᐅᓂᑦ ᓂᕆᐅᒋᔭᐅᔪᖕᓇᖅᑐᑦ 

ᕿᑎᐊᓃᖓᓂᖏᓐᓄᑦ ᐊᒻᒪᓗ ᐊᑯᓂᐅᔪᒧᑦ. ᓴᓇᔭᐅᓂᐊᖅᑐᑦ ᐅᕝᕙᓘᓐᓃᑦ ᓇᖕᒥᓂᕆᔭᐅᓗᑎᒃ ᒐᕙᒪᒃᑯᓐᓄᑦ 

(ᐅᕝᕙᓘᓐᓃᑦ ᐃᓄᖕᓄᑦ ᐱᒋᔭᐅᓗᑎᐅᔪᖕᓇᖅᑐᑦ ᐃᓚᖏᑦᑎᒍᑦ) ᐊᒻᒪᓗ ᐱᕈᖅᐸᓪᓕᐊᓂᕐᒧᑦ ᐱᔭᕆᐊᓕᖕᓄᑦ 

ᐊᑐᕐᓂᐊᖅᑐᑦ ᓄᓇᓕᖕᓂᑦ ᐊᒻᒪᓗ ᐊᕕᒃᑐᖅᓯᒪᔪᓂᑦ.  

 

ᓄᓇᓕᖕᒧᑦ ᐅᒥᐊᕐᔪᐊᒃᑯᑦ ᐊᒡᔭᖅᑕᐅᔪᓄᑦ ᐱᖁᑎᓄᑐᐃᓐᓇᖅ ᐊᑐᖅᑕᐅᔪᒃᓴᐅᑕᐅᖏᒻᒪᑕ ᐃᒃᓴᕐᕖᑦ (ᓲᕐᓗ, 

ᕿᑭᖅᑕᕐᔪᐊᕐᒥᑦ ᐃᖃᓗᓕᕆᓂᕐᒧᓗᐊᖑᖕᒪᑦ). ᐊᒥᓱᙳᕆᐊᕐᓂᖃᑐᐃᓐᓇᕆᐊᓕᒃ ᐅᒥᐊᕐᔪᐊᓂᒃ ᑕᐃᑯᖓ/ᑕᐃᑲᙵᑦ 

ᐃᒃᓴᕐᕕᖕᓂᑦ ᑕᐅᑐᖔᖅᖢᒍ ᑭᑐᓗᒃᑖᓄᑦ ᐱᓕᕆᐊᖑᓂᖅ, ᑭᓯᐊᓂ ᐊᒥᓱᙳᕆᐊᕐᓂᐅᔪᖅ ᑭᒡᓕᖃᕋᔭᖅᑐᖅ 

(ᐱᔾᔪᑎᖃᖅᑐᓂᒃ ᓴᖑᑎᑕᐅᓂᖏᑦ ᐱᕈᖅᐸᓪᓕᐊᓂᕐᒧᑦ ᐱᕙᓪᓕᐊᓂᖅ, ᐅᔭᖅᖃᑦᑎᐊᕙᖕᓂᑦ ᐱᕝᕕᐅᖃᑦᑕᖅᑐᓄᑦ 

ᐱᓕᕆᐊᑦ ᐊᐅᓛᕐᓂᕆᔭᖏᓐᓃᖏᑦᑐᖅ) ᐊᒻᒪᓗ ᐅᒥᐊᕐᔪᐊᑦ ᒪᓕᒐᔭᖅᑐᑦ ᓇᓚᐅᑦᑖᖅᑕᐅᔪᖕᓇᖅᑐᓂᒃ ᐊᑉᖁᑎᓂᑦ 

ᐊᒻᒪᓗ ᖃᖓᒃᑰᖓᔪᓂᑦ.  

 

ᐊᐅᓛᖅᑎᑕᐅᓂᖏᑦ ᑕᒪᒃᑯᐊ ᐃᑲᔪᖅᑐᑦ ᓄᓇᓕᐅᑉ ᐱᔪᒪᔭᖏᓐᓂᒃ ᐊᒻᒪᓗ ᐱᕈᖅᐸᓪᓕᐊᓂᕐᒧᑦ ᐱᕙᓪᓕᐊᓂᕐᒥᑦ 

ᑐᕌᒐᖃᖅᑐᑦ ᓯᑯᒥᑦ ᓯᖁᑉᑎᕆᔪᖅ ᐊᒥᐊᕐᔪᐊᕐᒥᑦ ᐱᔭᕆᐊᖃᑐᐃᓐᓇᕆᐊᓖᑦ ᐅᑭᐅᑉᓗ ᐃᓚᖓᓂᑦ ᐃᓗᐊᓂᑦ 

ᐃᓚᖏᓐᓂᑦ ᐊᒻᒪᓗ ᑭᒡᓕᖃᖅᑎᑕᐅᓪᓚᕆᒋᐊᖃᙱᑦᑐᑦ. ᐃᒪᓐᓇᐃᖔᕐᓗᓂ, ᓇᓚᐅᑦᑖᖅᑕᐅᔪᖕᓇᖅᑐᑦ ᐊᒻᒪᓗ 

ᓈᒻᒪᒃᑐᒃᑯᑦ ᐊᑐᖅᑕᐅᓗᑎᒃ ᐃᒃᓴᕐᕖᑦ ᐊᑐᙱᑎᑕᐅᔭᕆᐊᖃᖅᑐᑦ ᐊᔪᖅᑎᑦᑎᓂᐅᔪᓂᑦ.  

ᐊᑐᓕᖁᔭᐅᔪᑦ 

ᓄᓇᕗᒻᒥ ᒐᕙᒪᒃᑯᑦ ᐅᑭᐅᑉ ᐃᓚᖓᓂᑦ ᐃᓗᐊᓂᑦ ᑭᒡᓕᖃᖁᔨᔪᑦ ᐊᒻᒪᓗ ᐋᖅᕿᒋᐊᖅᓯᓗᑎᒃ ᐊᒃᑐᖅᓯᔪᓂᒃ 
ᐅᒥᐊᕐᔪᐊᒃᑯᑦ ᐊᒡᔭᖅᑐᐃᓂᕐᓂᑦ ᑕᐃᑯᖓᐅᔪᓂᑦ ᐊᒻᒪᓗ ᑕᐃᑲᙶᖅᑐᓂᑦ ᓄᓇᕗᑦ ᐃᒃᓴᕐᕕᖏᓐᓂᑦ 
ᐋᖅᕿᐅᒪᔪᓕᐅᖅᑕᐅᓗᑎᒃ ᐊᒻᒪᓗ ᐊᑐᓕᖅᑎᑕᐅᓗᑎᒃ ᓄᖅᖃᖅᑎᑦᑎᓂᖃᙱᑦᑐᒃᑯᑦ ᐱᕈᖅᐸᓪᓕᐊᓂᕐᒥᑦ 
ᐱᕙᓪᓕᐊᓂᕐᒧᑦ ᖃᓄᐃᓕᐅᕐᓂᐅᔪᓄᑦ ᐃᒃᓴᕐᕖᑦ ᐊᑐᖅᑕᐅᔪᒃᓴᐅᑎᒋᔭᖏᓐᓄᑦ. 
 
ᓄᓇᕗᒻᒥ ᒐᕙᒪᒃᑯᑦ ᐃᑲᔪᖅᑐᐃᔪᑦ ᖃᓄᐃᓕᐅᖅᑎᑦᑎᓂᕐᒧᑦ ᒪᓕᒐᕐᓂᑦ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒥᒃ ᐸᕐᓇᐅᑎᒧᑦ 
ᐅᒥᐊᕐᔪᐊᒃᑯᑦ ᐊᒡᔭᖅᑐᐃᓂᕐᓄᑦ ᐱᕙᓪᓕᐊᔭᐅᔪᓂᒃ ᐱᓕᕆᖃᑎᒋᓗᒋᑦ ᑲᓇᑕᒥᑦ ᒐᕙᒪᒃᑯᑦ, ᓄᓇᕗᑦ ᑐᙵᕕᒃᑯᑦ, 
ᐊᒻᒪᓗ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᑐᓂᔭᐅᔪᓂᑦ ᐃᓚᒋᔭᐅᑉᓗᓂ ᐊᑎᓕᐅᖅᑕᐅᔪᔪᑦ ᐃᓚᒋᔭᐅᔪᓄᑦ 
ᐊᑕᐅᑦᑎᒃᑯᑦ ᑐᓂᓯᓂᖓᓐᓂᑦ. 
 
 

 

GN-2023-08: ᓄᓇᕗᒻᒥ ᒥᕐᖑᐃᖅᓯᕐᕖᑦ 

ᐱᓕᕆᕝᕕᒃ  ᐊᕙᑎ 

ᐱᔾᔪᑎᑕᐅᔪᖅ/ 

ᐅᖃᐅᓯᐅᔪᖅ 

ᓄᓇᕗᒻᒥ ᒥᕐᖑᐃᖅᓯᕐᕖᑦ - ᐅᑕᖅᕿᔪᑦ ᐃᓗᐃᑦᑐᒃᑯᑦ ᓴᖅᕿᑕᐅᓂᐊᕐᓂᖓᓄᑦ 

ᓄᓇᕗᒻᒥ ᒥᕐᖑᐃᖅᓯᕐᕖᑦ - ᑐᒃᓯᕋᐅᑕᐅᔪᖅ 

ᓄᓇᕗᒻᒥ ᒥᕐᖑᐃᖅᓯᕐᕖᑦ - ᓯᕗᓂᒃᓴᖅ 

ᖃᐅᔨᒋᐊᕐᕕᐅᔪᖕᓇᖅᑐᑦ • 2021 DNLUP, ᐊᕕᒃᑐᖅᓯᒪᔪᖅ 3.1.1 

ᐊᑐᓕᖁᔭᐅᔪᑦ 

ᓄᓇᕗᒻᒥ ᒥᕐᖑᐃᖅᓯᕐᕖᑦ - ᐅᑕᖅᕿᔪᑦ ᐃᓗᐃᑦᑐᒃᑯᑦ ᓴᖅᕿᑕᐅᓂᐊᕐᓂᖓᓄᑦ; 

ᐃᓂᓕᐅᕆᓂᖅ ᐳᓚᕋᖅᑐᓂᒃ ᐊᔪᙱᑎᑦᑎᓇᔭᖅᑐᖅ, ᖃᐅᔨᓴᐃᓂᕐᒥᑦ ᐊᒻᒪᓗ ᖁᕕᐊᒋᔭᐅᔪᓂᒃ ᖃᓄᐃᓕᐅᕈᑕᐅᔪᓄᑦ, 
ᐊᓯᓗᒃᑖᖏᑦ ᐊᑐᖅᑕᐅᓂᖏᑦ ᐃᓱᒪᒋᔭᐅᓗᑎᒃ ᐸᕐᓇᐅᑎᒥᑦ ᐋᖅᕿᒋᐊᖅᓯᓂᕐᒥᑦ. 
 

ᓄᓇᕗᒻᒥ ᒥᕐᖑᐃᖅᓯᕐᕖᑦ - ᑐᒃᓯᕋᐅᑕᐅᔪᖅ: 

ᐃᓂᓕᐅᕆᓂᖅ ᐳᓚᕋᖅᑐᓂᒃ ᐊᔪᙱᑎᑦᑎᓇᔭᖅᑐᖅ, ᖃᐅᔨᓴᐃᓂᕐᒥᑦ ᐊᒻᒪᓗ ᖁᕕᐊᒋᔭᐅᔪᓂᒃ ᖃᓄᐃᓕᐅᕈᑕᐅᔪᓄᑦ. 
ᐱᓕᕆᐊᓖᑦ ᖃᐅᔨᒪᑎᑕᐅᔭᕆᐊᖃᖅᑐᑦ ᒥᕐᖑᐃᖅᓯᕐᕕᐅᓂᕐᒧᑦ ᐃᓱᒪᒃᓴᖅᓯᐅᕈᑕᐅᖕᒪᑦ  ᐃᓂᐅᔪᖅ, ᐊᒻᒪᓗ 
ᐃᒃᐱᒍᓱᒡᕕᖃᕐᓗᑎᒃ ᐱᔭᒃᓴᐅᑎᒋᔭᐅᔪᑦ ᐊᒻᒪᓗ ᐱᕙᓪᓕᐊᓂᐅᔪᑦ ᑎᑎᕋᖅᓯᒪᔪᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᓄᑦ ᐃᓄᐃᑦ 
ᐊᒃᑐᖅᑕᐅᓂᖏᓐᓄᑦ ᐊᒻᒪᓗ ᐃᑲᔫᑎᓄᑦ ᐊᖏᖃᑎᒌᒍᑎᒥᑦ (IIBA). 

ᓄᓇᕗᒻᒥ ᒥᕐᖑᐃᖅᓯᕐᕖᑦ - ᓯᕗᓂᒃᓴᖅ: 

ᑭᒡᓕᖃᕐᓂᐊᕐᓂᖓᓄᑦ ᑐᒃᓯᕋᐅᑕᐅᓯᒪᙱᑦᑐᖅ ᐱᕙᓪᓕᐊᓂᕐᒧᑦ, ᑭᓯᐊᓂ ᐱᓕᕆᐊᓖᑦ ᐃᓱᒪᒋᔭᕆᐊᖃᖅᑕᖓᑦ 
ᐃᓂᐅᔪᖅ ᐃᓱᒪᒃᓴᖅᓯᐅᕈᑕᐅᖕᒪᑦ ᓄᓇᕗᒻᒥ ᒥᕐᖑᐃᖅᓯᕐᕕᓕᐊᖑᔪᒪᓂᖓᓄᑦ ᐊᒻᒪᓗ ᐅᖃᖃᑎᖃᕆᐊᖃᖅᑐᑦ ᓄᓇᕗᒻᒥ 
ᒐᕙᒪᒃᑯᑦ ᐊᕙᑎᓕᕆᔨᒃᑯᓐᓄᑦ ᐱᓕᕆᐊᕐᒧᑦ ᑐᒃᓯᕋᐅᑕᐅᔪᓄᑦ. 
 

ᑭᓯᐊᓂ, ᑭᒡᓕᖃᕐᓂᖏᓐᓄᑦ ᐱᕕᖃᕐᓂᐅᔪᑦ ᑕᐃᒪᙵᓂᑦ ᐊᕗᓐᓂᕕᒃ (ᕕᕗᐊᕆ) 2, 2023-ᒥᑦ ᐊᑐᐊᒐᖅ ᐊᓯᐊᙳᕐᒪᑦ, 

ᓄᓇᕗᒻᒥ ᒐᕙᒪᒃᑯᑦ ᐅᐃᒍᒋᐊᖅᓯᔪᒪᔪᑦ ᑐᓂᓯᓂᕐᒧᑦ ᑭᒡᓕᒋᔭᐅᔪᒥᑦ ᐅᖃᐅᓯᐅᔪᒧᑦ ᓇᓗᓇᐃᖅᓯᒃᑲᓐᓂᕈᖕᓇᕐᓂᐊᕐᓗᑎᒃ. 

 

GN-2023-09: ᐊᑐᖅᑕᐅᓗᐊᖅᑐᑦ ᐅᑎᖅᑕᖃᑦᑕᖅᑐᓄᑦ ᑎᖕᒥᐊᓄᑦ ᐃᓂᒋᔭᐅᔪᑦ 

ᐱᓕᕆᕝᕕᒃ  ᐊᕙᑎ 

ᐱᔾᔪᑎᑕᐅᔪᖅ/ 

ᐅᖃᐅᓯᐅᔪᖅ 

ᑲᓇᑕᒥᑦ ᓂᕐᔪᑎᓂᒃ ᐱᔨᑦᑎᕋᐃᔨᒃᑯᑦ - ᐊᑐᖅᑕᐅᓗᐊᖅᑐᑦ ᐅᑎᖅᑕᖃᑦᑕᖅᑐᓄᑦ ᑎᖕᒥᐊᓄᑦ 

ᐃᓂᒋᔭᐅᔪᑦ 

ᖃᐅᔨᒋᐊᕐᕕᐅᔪᖕᓇᖅᑐᑦ • 2021 DNLUP, ᐊᕕᒃᑐᖅᓯᒪᔪᖅ 2.1 

ᐃᒪᓐᓈᖅᑑᑎ 

ᐱᑦᑕᐃᓕᓂᖃᕐᓗᓂ ᐱᔭᕆᐊᖃᙱᑦᑐᓂᒃ ᐊᒃᑐᖅᓯᔪᓂᒃ ᖃᐅᔨᔭᐅᓯᒪᙱᑦᑐᑦ ᐅᔭᖅᖃᑦᑎᐊᕙᓄᑦ ᐱᕝᕕᐅᖃᑦᑕᖅᑐᓂᒃ 
ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᑦ ᐃᓂᓕᐅᖅᓯᒪᔪᓂᑦ. 
 
ᑭᓯᐊᓂ, ᑭᒡᓕᖃᕐᓂᖏᓐᓄᑦ ᐱᕕᖃᕐᓂᐅᔪᑦ ᑕᐃᒪᙵᓂᑦ ᐊᕗᓐᓂᕕᒃ (ᕕᕗᐊᕆ) 2, 2023-ᒥᑦ ᐊᑐᐊᒐᖅ ᐊᓯᐊᙳᕐᒪᑦ, 
ᓄᓇᕗᒻᒥ ᒐᕙᒪᒃᑯᑦ ᐅᐃᒍᒋᐊᖅᓯᔪᒪᔪᑦ ᑐᓂᓯᓂᕐᒧᑦ ᑭᒡᓕᒋᔭᐅᔪᒥᑦ ᐅᖃᐅᓯᐅᔪᒧᑦ ᓇᓗᓇᐃᖅᓯᒃᑲᓐᓂᕈᖕᓇᕐᓂᐊᕐᓗᑎᒃ. 

